
QORTI TAL-APPELL

IMHALLFIN

S.T.O. PRIM IMRALLEF JOSEPH AZZOPARDI
ONOR. IMHALLEF GIANNINO CARUANA DEMAJO
ONOR. IMHALLEF NOEL CUSCHIERI

Seduta ta’ nhar il-Gimgha, 12 ta’ Lulju, 2019.

Numru 16

Rikors numru 259/15LM

Helen Magri legalment separata minn Angelo Magri
V.
Dr Alessandro Lia u |-Prokuratur Legali Luisa Tufigno li b’digriet
tas-7 ta’ April 2015 gew nominati Kuraturi Deputati biex

jirrapprezentaw lil Melissa Aquilina u Frank Aquilina, ahwa
Aquilina, it-tnejn assenti minn dawn il-gzejjer

PRELIMINARI:

1. Dan huwa appell ad istanza tal-Avukat Dr Alessandro Lia u
tal-Prokuratur Legali Luisa Tufigno fil-kwalita® taghhom ta’ kuraturi
deputati biex jirrapprezentaw lil Melissa Aquilina u Frank Aquilina,

ahwa Aquilina, mis-sentenza tal-31 ta’ Jannar 2018 moghtija mill-

Prim’ Awla tal-Qorti Civili, li permezz tieghu ged jitolbu lil din il-Qorti
sabiex thassar u tirrevoka s-sentenza appellata, tilga’ |-
ecCezzjonijiet taghhom, u tichad it-talbiet attrici, bl-ispejjez taz-

zewq istanzi kontra I-attrici.

2.  Ghal intendiment ahjar ta’ dan Il-appell is-sentenza moghtija

mill-ewwel Qorti geghda tigi hawnhekk riprodotta fl-intier taghha:

‘Rat ir-Rikors Mahluf ipprezentat mill-attrici Helen Magri (minn issa 'l
quddiem “l-attri¢i”), fit-18 ta’ Marzu, 2015, li jghid kif gej:

“Wi r-rikorrenti li ilha sseparata minn zewgha Angelo permezz ta’
kuntratt ta’ separazzjoni ppubblikat min-nutar Dr Hugh Grima fil-11
ta’ Novembru, 1987 kopja hawn annessa dokument A ghal
madwar 29 sena, ilha ghall-istess zmien tghix wahedha u ghal
dawn |-ahhar ghaxar snin cirka man-neputija taghha Rodianne
Cauchi.

“llli ghal dawn l-ahhar 15-il sena u fughom l|-esponenti kienet, kif
mitluba minn missier l-intimati Riccardo Aquilina li miet fl-24 ta’
Dicembru, 2014 tiehu hsieb Il-imsemmi Riccardo Aquilina fil-
bzonnijiet kollha tieghu, titimghu, tahsillu, tnaddaflu d-dar u
bzonnijiet ohra kif jigi indikat b’izjed dettal waqt it-trattazzjoni tal-
kawza u dana wkoll minhabba li Riccardo Aquilina kien jghix
wahdu billi ddivorzjat mit-tieni mara tieghu anki minn gabel ma
bdiet tiehu hsiebu l-esponenti u billi ma kellu hadd minn uliedu
biex jiehdu hsiebu u jduru bih billi dawn kollha jghixu barra mill-
pajjiz u qajla kienu jmorru jzuruh.

“llli s-servizzi li I-esponenti rrendiet lil missier il-kontendenti kienu
dejjem gew hekk rezi bil-promessa li I-esponenti kellha tigi mhallsa
ghall-istess wara |-mewt ta’ Riccardo Aquilina billi bit-testment
tieghu kellu jghaddilha u “dana b’ringrazzjament ta’ kemm ilu jafha
u ilha ddur bih”, in uzu u uzufrutt tal-fond numru 27, Trig Farsons,
il-Hamrun kif ukoll hallieha werrieta in aggunt ghal dan il-prelegat
fit-terz indiviz flimkien mal-intimati tal-assi kollha tieghu kollox
skont it-testment li ghamel fis-16 ta’ Jannar, 2012 quddiem in-
Nutar Dr Hugh Grima dokument B2 hawn anness.

1 Afol. 4 sa 6.
2Afol. 7sa9.

“llli ghall-habta ta’ Dicembru 2013 l-esponenti u d-decuius kienu
llitigaw fuq hmerija b’dan illi ghal ¢irka xahrejn jew forsi ftit fughom
[-esponenti wagfet milli tkompli tippresta s-servigi fuq imsemmija
sakemm id-decuius rega’ baghat ghaliha biex tkompli ddur bih kif
kienet ilha taghmel dawk is-snin kollha u hekk ghamlet mill-ahhar
ta’ Frar bidu ta’ Marzu sakemm miet tant illi dan miet fidejha
b’uliedu msefrin fosthom I-intimati.

“lli fdawk ix-xahrejn Ccirka illi l-esponenti u d-decuius kienu
migbudin, Riccardo Aquilina lahaq ghamel testment |i permezz
tieghu huwa annulla t-testment precedenti tieghu, dokument A
(recte B) li permezz tieghu hassar dak it-testment b’testment iehor
li fih ir-rikorrenti ma gietx imsemmija mkien u dana permezz tat-
testment ippubblikat min-Nutar Nathania Tabone dokument C3
hawn anness.

“llli ghalkemm wara li sar it-testment appena msemmi |-esponenti
ftit gimghat biss wara li dan sehh regghet bdiet tippresta I-istess
servigi kif kienet ilha taghmel bla interruzzjoni hlief ghal dawk ix-
xahrejn ghal dawn l-ahhar 15-il sena, id-decuius ma regax varja
dan |-ahhar testment tieghu billi jerga’ jgieghed lill-esponenti fil-
pozizzjoni li kienet qabel ma sehh dan |-argument ta’ ftit xhur,
b’dan illi llum hija giet fsitwazzjoni li ta’ dak kollu li ghamlet ghad-
decuius spi¢¢a minghajr ebda kumpens.

“li ghalkemm [|-esponenti kkomunikat mal-intimata Melissa
Aquilina wara |-mewt tad-decuius u semmitilha (recte) ic-
Cirkostanzi u r-raguni ghaliex id-decuius kien biddel t-testment u
dina taghrfitilha li kienet ben konxja tas-snin twal li |-esponenti
kienet ilha ddur b’'missierha, qaltilha wkoll li I-ewwel trid tara mal-
intimat |-iehor u terga’ tikkomunika maghha. Minflok ghamlet hekk
nehhietha minn fuq il-facebook taghha u lanqas biss gieghda
tirrispondi d-diversi telefonati li ghamlitilha I-esponenti.

“Ghar-ragunijiet premessi u ghal dawk li ghandhom jirrizultaw
wara t-traftazzjoni ta’ din il-kawza, ghaliex m’ghandhiex din I-
Onorabbli Qorti:

“1. Tiddikjara u tiddeciedi illi I-esponenti rrendiet servigi lil
missier |-intimati liema servigi kienu rezi bl-intendiment u
promessa ta’ hlas.

“2. Tillikwida l-ammont dovut lill-esponenti in linea ta’
servigi mill-werrieta tad-decuius intimati, flimkien u in solidum
bejniethom ghal tul iz-Zzmien li dawn I-istess servigi baqghu jigu
rezi jew ghal kull Zzmien iehor li din il-Qorti jidhrilha, u dana jekk
hemm bzonn permezz ta’ periti nominandi.

“3. Konsegwentement tikkundanna lill-intimati flimkien u in
solidum bejniethom ihallsu lill-esponenti |l-ammont Ii jigi hekk
illikwidat in linja ta’ serivgi rezi, kif fuq intqal.

3 A fol. 10, datat 25 ta’ Frar, 2014.

“Bl-ispejjez inkluzi dawk tal-mandat ta’ inibizzjoni pprezentat
kontestwalment ma’ dawn il-pro¢eduri, bl-imghaxijiet skont il-ligi u
bl-ingunzjoni tal-intimati ghas-subizzjoni.

‘Rat ir-Risposta Mahlufa tal-Avukat Alessandro Lia u I|-Prokuratur
Legali Luisa Tufigno fil-kwalita taghhom ta’ Kuraturi Deputati biex
jirrapprezentaw lill-konvenuti Melissa Aquilina u Frank Aquilina,
ahwa Agquilina (minn issa ’I quddiem “il-konvenuti”), it-tnejn assenti
minn Malta, li biha e¢¢epew:

“1. Fdan [-istadju |-esponenti mhumiex edotti mill-fatti u
ghalhekk jirrizervaw i jipprezentaw risposta ulterjuri fi stadju iehor
tal-proceduri, jekk ikun il-kaz, meta u jekk jirnexxilhom
jikkomunikaw ulterjorment u fid-dettal mal-imsemmija Melissa
Aquilina u Frank Aquilina minnhom rapprezentati.

“2. Preliminarjament, it-talbiet attrici huma pr_eskritti, in toto jew
in parte, ai termini tal-artikolu 2156(f) tal-Kodi¢i Civili.

“3. Preliminarjament ukoll, u minghajr pregudizzju ghas-
sueccepit, I-imsemmija Frank u Melissa ahwa Aquilina mhumiex il-
legittimi kontraditturi fdin il-kawza u l-esponenti ghandhom jigu
liberati mill-osservanza tal-gudizzju.

“Ma jirrizultax i I-wirt tad-defunt Riccardo Aquilina gie accettat mill-
imsemmija ahwa Aquilina u ghalhekk il-wirt ghandu jitqies battal ai
termini tal-artikolu 903 et sequitur tal-Kodici Civil.

“4. F’kull kaz, u minghajr pregudizzju ghas-sueccepit, it-talbiet
attrici huma infondati fid-dritt u ghandhom jigu mi¢huda bl-ispejjez
kontra taghha.

“5. Salv e¢cezzjonijiet ulterjuri.

“Rat I-atti kollha tal-kawza.

“‘Rat id-dokumenti li gew esebiti in atti.

“Semghet ix-xhieda prodotti mill-partijiet.

‘Rat in-noti ta’ sottomissjonijiet tal-avukati difensuri tal-partijiet.
“Semghet it-trattazzjoni finali tal-avukati difensuri tal-partijiet.

“Rat il-verbal tal-udjenza tal-1 ta’ Dicembru, 2017 fejn il-kawza thalliet
ghal-lum ghas-sentenza.

“ll-kwistjonijiet bejn il-partijiet

“L-attri¢i tikkontendi li hija rrendiet servigi lid-decuius Riccardo Aquilina
tul il-15-il sena qabel il-mewt tieghu u qgieghda tippretendi li tigi
kkumpensata mill-werrieta universali tad-defunt, u ¢joé tnejn mill-erba’
wliedu, Melissa u Frank Aquilina. ll-konvenuti geghdin jec¢c¢epixxu I-
preskrizzjoni tal-azzjoni ai termini tal-artikolu 2156(f) tal-Kodici Civili; i

huma mhumiex il-legittimi kontraditturi stante li I-wirt tad-decuius huwa
battal ghax ma giex accettat mill-konvenuti; u li t-talbiet attrici huma
infondati fil-fatt u fid-dritt.

“Provi u rizultanzi

“Alfred sive Freddie Briffa, hu l-attrici, xehed permezz ta’ affidavit* li
ohtu kienet tiehu hsieb lil Riccardo Aquilina, tant li dan kemme-il darba
kien jghidlu li allahares ma kinitx ohtu ghalih. Briffa jghid li ohtu kienet
issajjarlu u mhux l-ewwel darba Riccardo Aquilina kien jghidlu biex
jghaddilha xi fenek biex issajjarulu u biex jirranga maghha dwar il-hlas
tieghu. Briffa jghid |i ohtu kienet anki tahsillu u meta kien ikollha I-
karozza bil-hsara, kien iwassalha hu ghand Riccardo ghax ma kinitx
tkun tista’ tuza tal-linja mghobbija bil-hwejjed tieghu mahsula u
mghoddija u bl-ikel tieghu lest. Ix-xhud jghid |li meta Riccardo Aquilina
kien Il-isptar, xi drabi kien iwassalha hu lil ohtu biex tohodlu tibdila
nadifa u l-ikel ghax ma kienx irid jiekol minn tal-isptar. Ix-xhud jghid li
kienet tahsillu wkoll d-dar.

“Monica Gatt, oht |-attrici, xehdet permezz ta’ affidavit® li l-attri¢i kienet
ilha ddur b’Riccardo ghal hmistax-il sena sa ma miet. Tghid li kienet
wagfet tmur ghandu biss ghal xi xahrejn fl-2013 ghax kienet hadet
ghaliha meta hi xtratlu rigal ghall-Milied u hu ma kien xtralha xejn. Pero
wara kienu rrangaw u baqghet tmur ghandu. Gatt tghid li ohtha kienet
bdiet tmur ghand Riccardo Aquilina ftit zmien wara li dan kien mar jghix
25, Triq il-Farsons, il-Famrun. Kienet taqdih f'dak kollu li kien ikollu
bzonn fid-dar, tnaddaflu d-dar, tahsillu I-hwejjed, tghaddilu, tahsillu I-
purtieri, gieli tixtrilu u tghamillu qadi iehor. Ix-xhud tghid li I-ikel u I-hasil
tal-hwejjeg ohtha kienet taghmilhom fdarha Rahal Gdid u wara
tohodomlu ghandu, hlief ghall-qomos li kienet tghaddihom ghandu biex
ma jitkemmxux wagqt it-tragitt. Monica Gatt tghid li dan tafu wkoll ghax xi
drabi kienet tmur hdejn ohtha meta kienet tkun ghand Riccardo.
Issemmi in¢ident meta hi kienet ghand ohtha u kien ¢emplilha Riccardo
u galilha li kien waqga’ ghax kien fis-sakra. Kien ¢empel lil ohtha u mhux
lil kuginuh li jghix il-Famrun stess jew lil huh li jogghod vic¢in ohtha
fRahal Gdid. Ix-xhud tghid li Riccardo Aquilina kien jafdha lil ohtha tant
li kien ghamlilha prokura biex tigbidlu I-pensjoni tal-Awstralja meta ma
kienx ikun jiflah. Riccardo Aquilina kien jirrispettaha lil ohtha u kien
jinkwetaha bix-xorb ec¢c¢essiv. Ix-xhud tghid li ohtha gatt ma hadet sold
minn ghand Riccardo Aquilina. Tghid ukoll li Riccardo Aquilina qabel it-
tilwima li kellu ma’ ohtha qabel il-Milied tal-2013, kien qalilha li kien
haseb f'ohtha fit-testment u li anki riedha li tiehu hsieb it-tqassim tal-wirt
tieghu u ghalhekk kienet sorpriza ghaliha meta saret taf bit-testment
gdid tieghu fejn lil ohtha ma kien hallilha xejn.

4 A fol. 24.
5 A fol. 25.

“Tessie Borg fl-affidavit taghha tghid® li kienet ilha taf lill-attri¢i madwar
hmistax-il sena meta Itaqgghu flaqghat il-Phoenicia li kienu jigu
organizzati ghar-romol jew nies separati. Saru tant hbieb li meta
bieghet id-dar taghha San Gwann, marret tghix Rahal Gdid viéin tal-
attrici. Minn kemm kienet ilha taf lill-attrici, din kienet tghidilha li kienet
tiehu hsieb ragel anzjan mill-Hamrun, tmur ghandu madwar tliet darbiet
fil-gimgha, tlestilu I-ikel ghall-gimgha kollha u taghmillu |-facendi tad-
dar. Ix-xhud tghid li meta kienet marret tghix Rahal Gdid xi kultant
kienet anki takkumpanja lill-attrici ghand Riccardo Aquilina u kienet
taraha b’ghajnejha tlestilu I-ikel, tnaddaflu |-kéina u I-platti, iggiblu |-
hwejjeg li kienet tahsillu u tghaddilu d-dar taghha. Ix-xhud tghid li Helen
Magri kienet tmur barra minn trigtha biex lil Riccardo Aquilina tghinu fli
kellu bzonn u anki kienet daret bih meta darba kien I-isptar xi tmin snin
gabel. Ix-xhud tghid illi meta sahhet Riccardo Aquilina bdiet tmur lura, I-
attrici kienet tmur ghandu kuljum biex tghinu anki fil-Fdud u tghid ukoll li
gatt ma hallasha ta’ dak kollu li kienet taghmel mieghu.

“Anna Seguna faffidavit taghha tghid’ li hija taf lill-attrici ghax it-tifla
taghha Charmaine Gatt hija mizzewga lil Christopher Gatt li jigi t-tifel ta’
oht I-attri¢i, Monica Gatt. Hija tghix il-Flamrun ftit ’il boghod minn fejn
kien jogghod Riccardo u tghid li I-attrici kienet tghin lil Riccardo Aquilina
fil-facendi kollha tad-dar. Ix-xhud tghid li xi drabi kienet tmur izzomm
kumpannija lill-attrici meta din kienet tkun ghand Riccardo Aquilina u xi
kultant it-tnejn li huma kienu jigu ghandha. Hi u zewgha Oreste kienu
xhieda fit-testment ta’ Riccardo Aquilina meta kien haseb fl-attrici talli
kienet iddur bih. L-attrici kienet ta’ spiss tghaddi ghandha qgabel ma
tmur ghand Riccardo Aquilina u kienet hi stess ukoll tistiedinha ghandu
biex izzommilha kumpannija filwaqgt li taghmillu I-facendi. Kienet
taghmillu kollox, tisjir, hasil u moghdija tal-hwejjeg, hasil tal-art u tal-
hgieg ta’ daru u kulma kien ikollu bzonn.

“L-attrici Helen Magri fix-xhieda tispjega® li kienet iltaget ma’ Riccardo
Aquilina hmistax-il sena qabel fil-Fuego Pub, il-Qawra u wara kienet
marret ghal drink mieghu fejn spjegalha |i kien ghadu kif gej mill-
Awstralja u kien iddivorzjat darbtejn. Kien talabha n-numru tal-mobile
taghha u darba kien ¢emplilha u stiedinha ghal kafé ghax xtaq ikellimha
u spjegalha li I-erbat itfal tieghu kienu msiefrin, tlieta I-Awstralja u l-iehor
I-Ingilterra u qalilha li ma kellu lil hadd biex jiehu hsiebu u jahsillu. Dak
iz-zmien hi kienet ilha 15-il sena separata mir-ragel taghha u kienet
accettat li tghinu. Bdiet tiehu hsiebu, tnaddaflu u tghaddilu hwejgu,
tansillu, twasslu bil-karozza kullimkien ghax hu ma kienx isuq u
issajjarlu ghal kuljum. Tghid li kien jghidilha illi li taghmel mieghu mhux
mitluf ghax kien ser ihallilha post u kienet ser tagsam mat-tfal fil-wirt
tieghu. L-attrici tghid li kienet damet tiehu hsieb lil Riccardo Aquilina 15-
il sena sakemm miet ta’ 78 sena. L-attri¢i tghid ukoll li meta Riccardo

6 A fol. 26.
7 A fol. 27.
8 A fol. 29 sa 41.

kien marad xi ghaxar snin qabel, bintu Melissa Fenech kienet ghal
vaganza hawn Malta u hi kienet tmur ghaliha biex imorru jzuruh I-isptar
u tghid li Melissa kienet taraha tohodlu I-ikel u I-hwejjeg nodfa. Wara
Riccardo Aquilina kien qaleb ghall-ahjar, izda ftit gabel ma miet kien
rega’ marad. L-attrici tghid li fil-passat Riccardo kellu bhal musmar fis-
sinsla ta’ dahru, perd aktar ricenti kien mar lura minn sahhtu ghax
gabdu kancer, tant hu hekk fl-ahhar xahar ta’ hajtu kienet tmur tarah
kuljum l-isptar.

“L-attri¢i tispjega li ghal dak li kienet taghmel ma’ Riccardo, dan kien
weghda li jhallilha post flimkien ma’ tnejn minn uliedu. Ghar-rigward tal-
ewwel testment fejn kien inkludieha fil-wirt, f-2012 kien stagsieha jekk
tafx xi nutar u kienet semmietlu lin-nutar Hugh Grima. In-nutar kien mar
ghand Riccardo Aquilina d-dar tieghu ghax ma kienx jiflah imur [-Belt
ghandu. In-nutar lesta t-testment u talabha ssib zewg xhieda li ma jigux
minn Riccardo u kienet gabitlu lil koppja girien tieghu i kienet taf. L-
attrici tghid li lil Riccardo kienet tohodlu hsieb ukoll il-pensjoni u kienet
tigbed u tpoggi flusu I-bank skont kif kien jghidilha, permezz ta’ prokura
li kien ghamlilha. Hija tghid li ta’ dan Riccardo Aquilina gatt ma hallasha
xejn, izda kien weghdha li ser jiehu hsiebha fit-testment u li kienet ser
tgawdi |-fond 27, Farsons Street, Hamrun li kien u ghadu mikri u li
kienet ser tagsam kollox maz-zewq uliedu. L-attrici ssemmi wkoll i
kellhom xi jghidu fil-Milied tal-2013, sena gabel ma miet, ghax hi kienet
xtratlu gakketta u hu ma kien xtralha xejn minkejja li kien jagla’ €1,200
kull 28 gurnata bhala pensjoni ta’ barra. L-attri¢i tghid li dak iz-zmien
kienet issuppervjat u kienet waqgfet tmur ghandu u Riccardo kellu
jkampa wahdu u kien icemplilha kuljum jibki u hi ma riditx tmur ghandu.
Ghall-habta ta’ Frar 2014, iddispjacieha ghalih ghax kien marid u marret
lura tghinu u hemm kien qalilha li rega’ ghamel prokura fisimha, ghax I-
ewwel wahda kien nehhieha. Hi stagsietu jekk ghandhiex tgatta’ I-kopja
t-testment tieghu li kien ta u kien qalilha biex ma taghmilx hekk ghax it-
testment ma kienx biddlu. L-attri¢i tghid li kemm hi u anki hutha Monica
u Freddie, li Ikoll kienu jafu kemm ghamlet mieghu, bagghu skantati
meta saru jafu bit-testment gdid li kien ghamel Riccardo Aquilina.

“L-attrici ssemmi l-episodju meta wiehed mit-tfal ta’ Riccardo, Joseph
Aquilina, li kien rega’ zzewweg zmien ilu, fit-tieg tieghu I-Hilton ma kinux
halluha togghod fuq il-mejda maghhom u ma’ Riccardo u dan tant ha
ghalih li mar ipoggi hdejha u galilha li kien ser jagta’ lil Joseph Aquilina
mill-wirt.

“L-attrici tghid li meta regghet marret lura tghin lil Riccardo Aquilina
wara t-tilwima li kellhom, ix-xoghol zdied ghax apparti li kienet tohodlu
hsieb id-dar u I-ikel, kellha I-giri l-isptar u kienet tohodlu I-ikel
hemmhekk darbtejn kuljum meta rega’ dahal I-isptar xi sitt gimghat
gabel ma miet.

“L-attri¢i tghid ukoll li ghall-ikel kienet dejjem tixtrilu minn butha u gatt
ma ta xejn. ll-prokura li kien ghamlilha kienet biss biex tivverifika li

dahlulu ¢-Cekkijiet tal-pensjoni u kienet tigbed xi flus skont kif kien
jghidilha biex taghmel. Fl-ahhar zmien ta’ hajtu Riccardo Aquilina kien
sahansitra xi kultant jittobha xi mitt Euro sakemm tidhollu I-pensjoni u
kienet gharrfet b’dan anki lit-tifla tieghu Melissa Aquilina li kienet tghix
barra. Din kienet qaltilha li tifhimha ghax anki meta kien ma’ ommha,
missierha kien jixrob hafna u kien ihalli li ommha bla flus. L-attri¢i tghid
li Riccardo kien jixrob hafna u semmiet I-episodju meta kien ¢emplilha
ghax kien waqga’ mal-art id-dar tieghu u kienu marru ghandu hi u ohtha
u qalet li din kien ghamilha kemme-il darba. L-attri¢i tghid illi anki meta
kellu bzonn imur I-isptar Riccardo Aquilina kien ¢emplilha u kienet tiehu
hsieb hi. Hi tghid li gatt ma messet I-flus tieghu anki meta kien qalilha
tiehu xi flus gabel ma telaq ghall-ahhar darba I-isptar.

“L-attri¢i tghid li saret taf bit-tieni testment ta’ Riccardo Aquilina meta
kienet l-isptar u kien ghadu kif miet. Hu Riccardo, Joseph Aquilina, li
kien joghod viéin taghha Rahal Gdid, fl-isptar qalilha biex taghtih i¢-
Cavetta tad-dar ta’ Riccardo u wrieha t-testment u qalilha li hi ma kien
messha xejn minn ta’ Riccardo. Hi rrifjutat li taghtih i¢-¢avetta ghax dan
gatt ma kien mar jarah lil huh u Joseph Aquilina kien heddidha li se
jbiddel is-serratura tad-dar ta’ huh. Fil-fatt tliet ijiem wara meta mill-
isptar ¢emplulha biex tehdilhom il-magna tal-ossignu li kienu sellfu lil
Riccardo Aquilina, kienet sabet is-serratura tal-post ta’ Riccardo
mibdulha. L-attrici tghid li fdan il-post kellha kamra tas-sodda u
pultruna tal-gilda taghha kif ukoll xi hwejjeg taghha li ma setghetx
tohodhom lura. Ghad |i meta kienet ¢emplet lill-konvenuta Melissa
Aquilina din donnha zammet maghha, imbaghad kienet daret kontriha
meta saret taf li missierha kien biddel it-testment u halla kollox lilha u il
huha Frank. Meta I-attri¢i kienet galtilha li jiddispjaciha li kienet allura se
jkollha tfittex lill-konvenuti |-Qorti, il-konvenuta nehhietha mill-Facebook
taghha u ma baqghetx tkellimha aktar. L-attrici tghid ukoll li kienet xorta
organizzat il-funeral ta’ Riccardo ma’ huh u kuginuh, izda ma harget
xejn minn butha u wara I-funeral ma kellhiex aktar kuntatt mal-qraba ta’
Riccardo.

“In kontroezami®, l-attri¢i giet mitluba tesebixxi kopja tal-prokuri li kienet
xehdet dwarhom u spjegat li dawn kienu ghand il-Bank of Valletta. Hi
kienet tmur il-bank bil-Karta tal-ldentita taghha u I-bank kien jivverifika li
kellhom il-prokura taghha. L-attric¢i tinnega li gatt kellha relazzjoni intima
mad-decuius u allavolja kienet dahlet kamra tas-sodda uzata fid-dar ta’
Riccardo, hija gatt ma ragdet ghandu u kienet biss tiehu hsiebu. L-attri¢i
tghid li kellha ¢avetta tal-post ta’ Riccardo ghax kienet tmur tnaddaflu, u
kellha din i¢-Cavetta kemm meta kien ghadu b’sahhtu u kemm meta
kien marid.

9 A fol. 42 sa 44.

“‘Joanna Bartolo, Senior Manager Litigation fl-uffic¢ju legali tal-Bank of
Vallettal® esebiet zewg prokuri tal-bank maghmulin mid-decuius fuq I-
attrici, wahda datata 24 ta’ Ottubru, 2011 u l-ohra datata 19 ta’
Novembru, 2014.1% Ix-xhud spjegat li I-prokuri kienu rigward I-uniku kont
li Riccardo Aquilina kellu mal-bank u esebit statement ta’ dan l-istess
kont mill-1 ta’ Jannar, 2014 sal-ahhar ta’ Dicembru, 2014.12

“ll-konvenut Frank Aquilina fl-affidavit tieghu jghid®® li huwa jirrisjedi |-
Awstralja u li I-ewwel draba li kien sar jaf bl-attrici kien meta fI-2009 jew
[-2010 kien ¢empel lil missieru u kienet irrispondiet I-attrici. Meta qalilha
li hu kien iben Riccardo, hi qgaltlu li jisimha Helen u li xi kultant kienet
taghmel xi tindif u tisjir lil missieru. Fil-fatt qal li hu hasibha li kienet il-
fattiga. Meta kellmu missieru, qallu li kienet persuna li hu jhallas biex
tnaddaflu, taghmillu ix-xiri u xi kultant issajjarlu. Il-konvenut jghid li rega’
kellem lill-attrici meta kien ¢empel lil missieru fl-2014 biex jaghtih I-
ahbar li kien sar buznannu.

“Roderick Camilleri4, li kien il-boyfriend ta’ Melissa Aquilina, jghid li hu
sar jaf bl-attrici Circa fl-2006 jew I-2007 meta kien ged jghix maghha u
ma’ missierha Riccardo Aquilina fil-fond 25, Farsons Street, il-Hamrun.
Jghid li l-attrici kienet kultant tghin lil Riccardo Aquilina fil-facendi tad-
dar. Xi darbtejn fil-gimgha kienet issajjarlu I-ikel u kienu jieklu flimkien.
L-attrici kienet tnaddaflu d-dar u hwejgu izda mhux meta kienu hemm
huma ghax dak iz-zmien kienet tiehu hsieb Melissa. Ix-xhud jghid i
diversi drabi Riccardo Aquilina kien jixtri affarijiet tal-ikel u jpoggihom fil-
fridge u kien jghidlu biex ma jmisshomx ghax dawk kienu biex
issajjarhom I-attri¢i. Ix-xhud jghid li kienu ra wkoll lil Riccardo Aquilina
jhallas lill-attrici kemm bi flus kontanti, ikel u sigarretti u kien jisimghu
jghid lin-nies li dejjem kien ihallasha ghat-tindif u tisjir li kienet taghmillu.

“Joseph Aquilina, iben Riccardo Aquilina, fl-affidavit tieghu jghid®® li
mhux minnu li l-attri¢ci ma kinitx tithallas ta’ xogholha ghax meta kien
ikellem lil missieru u I-konversazzjoni kienet taga’ fuq I-attri¢i, kien
jghidlu li kien ihallasha ta’ xogholha. Ix-xhud jghid li missieru kien
jghidlu i xi kultant kienet issajjarlu u tnaddaflu bi hlas, izda kien jghidlu li
aktar kien jiekol barra ghand tal-Barun, il-Hamrun. Skont ix-xhud, I-
attrici kienet gharusa ma’ missieru tant li fit-tie§g tieghu missieru kien
gabha bhala guest tieghu u meta missieru induna li lill-attrici ma kinux
poggewha mal-mejda tal-familja, missieru kien iggieled mieghu u kien
mar pogga hdejha u ftit wara telqu mit-tieg.

10 A fol. 50 u 51.

11 Rispettivament a fol. 52 u 53.
12 A fol. 54 sa 56.

13 A fol. 65.

14 A fol. 68.

5 Afol. 71u 72.

“Joseph Aquilina qal li kien ilu jghix I-Ingilterra madwar 20 sena, pero
kien jigi Malta ghal btala darbtejn jew tliet darbiet fis-sena. Kien icempel
lil missieru ta’ spiss u kien jiltaga’ mieghu meta jkun Malta u mhux I-
ewwel darba meta kienu jmorru jieklu barra mal-familja tieghu u ma’
missieru, anki l-attrici kienet tkun hemm. Ix-xhud jghid li kull darba li
kien imur jara lil missieru d-dar tieghu, darba biss inzerta lill-attri¢i u
jghid li din kellha zewg xoghlijiet, wiehed minnhom ta’ hairdresser.

“‘Joseph Aquilina jghid li missieru kien gallu li kien xtara karozza ghall-
attrici, izda ma kienx jafx kemm kienet tiswa. Dwar sahhet missieru,
kontra dak li galet I-attri¢i, ix-xhud jghid li missieru kien b’sahhtu hlief fl-
ahhar ftit xhur ta’ hajtu u anki meta kellu problema medika xi 9 jew 10
snin qabel, kien irkupra tant li kien hare§ mieghu anke Paceville u
kienu jdumu sa xil-5 ta’ filghodu. Ix-xhud jghid li mhux minnu li Riccardo
Aquilina kellu bzonn l-assistenza. Ix-xhud jghid li veru missieru ma
kellmux ghal xi sena wara l-inCident tat-tieg, izda wara regghu bnew
relazzjoni tajba bejniethom u sar jaf biss wara mewtu i kien eskludieh
mill-wirt u li gabel kien ghamel testment fejn kien inkuda lill-attri¢i fit-
testment. Ix-xhud jammetti li kienet I-attri¢i li ¢emplitiu meta miet
missieru, u din qaltlu li jekk missieru ma jigix midfun fBoxing Day il-
funeral kien ser jigiha €150 aktar, pero jghid li I-funeral thallas kollu mill-
kont ta’ missieru.

“In kontroezami x-xhud jikkonfermal® li kien biss fl-ahhar sentejn gabel
ma miet missieru li ma kienx baqga’ jkellem lil missieru ta’ spiss. Isostni li
missieru kien jaghti lill-attrici flus ghat-tindif, xiri u sahansitra kien
xtralha karozza, izda jghid li ma kien jaf li kien ghamlilha prokura jew li
kien jissellef flus minn ghandha. Ix-xhud jghid li kien missieru li kien
qallu li kien johrog mal-attrici u jghid ukoll li seta’ kien hekk ghax
missieru ma kienx isug u kienet isuqu l-attri¢i. Pero in riezami'’, ix-xhud
jghid li missieru kien jghidlu li kien johrog mal-attrici u mhux li kienet
twasslu u li meta hargu flimkien hu ma’ martu u missieru mal-attrici,
kienu hargu “as couples”. Ix-xhud jammetti wkoll li kienu ftit id-drabi li |-
attri¢i kienet akkumpanjathom meta hu kien johrog ma’ missieru u
ammetta wkoll li meta huwa kien imur jara li I-missieru filghaxija, ma
kienx jara lill-attri¢i u ma jafx li din gatt raqdet ghand missieru. Ix-xhud
jghid ukoll dwar il-karozza li missieru kien gallu li xtara lill-attri¢i, li ma
jafx jekk kienx xtraha hu jew kienx taha I|-flus biex tixtriha, ma jafx x’kien
il-prezz taghha jew il-marka tal-karozza u langas jaf x'gara llum
minnha. Ix-xhud jammetta li |-attrici kienet theggu biex jirranga ma’
missieru.

“ll-konvenuta Melissa Aquilina, it-tifla ta’ Riccardo, fix-xhieda taghha
tghid*® li kienet taf li missierha kellu lill-attri¢i bhala habiba tieghu ghal
madwar hmistax-il sena, izda mhux dejjem kienu flimkien. Il-konvenuta
tghid li f-2005 kienet giet Malta ghal disa’ xhur u kienet gaghdet ma’
missierha. Il-konvenuta tghid li missierha kien b’sahhtu u hi meta kienet

16 A fol. 139 u 140.
17 A fol. 140.
18 A fol. 73 sa 78.

ghandu kienet tiehu hsieb id-dar u tahsillu hwejgu u dak iz-zmien ma
kien jigi hadd jghin lil missierha li kien ikun dejjem barra ma’ hbiebu u
kien jiekol barra. Il-konvenuta tghid li wara kienet telghet lura I-
Awstralja u sussegwentement kienet regghet giet lura Malta bl-
intenzjoni li toqghod hawn permanentement, pero kienet damet biss xi
disa’ xhur. FI-2006, missierha kellu wgigh f'dahru u kellu jidhol I-isptar u
kien hawn li hija regghet iltaqghet mal-attri¢i. F’dak il-perijodu kien ukoll
gie Malta I-boyfriend taghha Roderick u kienet hi stess li tiehu hsieb id-
dar ta’ missierha u mhux I-attri¢i. ll-konvenuta tghid li ma tafx jekk gabel
[-attri¢i kinitx tohodlu hsieb hi lil missierha. 1zda meta missierha kien I-
isptar, l-attrici kienet iggiblu |-ikel. Meta missierha rritorna d-dar u dan
irkupra sahhtu, fl-2007 il-konvenuta rritornat lura [|-Awstralja. II-
konvenuta tghid li wara saret taf li I-attrici kienet tnaddaflu lil missierha,
mhux kuljum, u kienet taghmillu I-hwejjeg u §giblu l-ikel. 1l-konvenuta
tghid li kienet giet lura Malta fI-2012 biex tlaggghu ma’ binha ta’ hames
snin u kienet qaghdet ma’ missierha xi hames gimghat u nofs. L-attrici
kienet giet ma’ missierha l-ajruport u anki harget flimkien maghhom
biex jieklu Marsaxlokk. ll-konvenuta tghid li fdak il-perijodu sahhet
missierha kienet tajba, kien johrog, jiekol u jixrob barra. Il-konvenuta
tghid ukoll li missierha kien jghid ma’ kulhadd i lill-attri¢i kien ihallasha
biex issajjarlu u tnaddaflu u kienet tara b’ghajnejha lil missierha li kien
jixtri I-affarijiet tal-ikel u kien jghaddihom lill-attric¢i biex issajjarlu. Ix-xhud
tghid li missierha quddiemha kien ta xi flus lill-attri¢i u kien spjegalha
liema kienu ghall-ikel u liema ghaliha u taf li kien jixtrilha rigali bhal
ilbies u affarijiet ohra. ll-konvenuta tghid li la kienet tikkonsidra lill-attrici
bhala fattiga u langas bhala carer, izda bhala habiba ta’ missierha, tant
li kienet marret mieghu ghat-tieg ta’ huha u ta’ kuginitha. Missierha kien
galilha wkoll [i lill-attrici kien xtralha karozza. llI-konvenuta tghid i
missierha kien isuq, perd minhabba li kienet nagsitlu I-vista, fl-2012
kien waqaf isuq. Fl-okkazjonijiet li hija kienet Malta, kien I-gharus
taghha li kien iwassal lil missierha bil-karozza u I-attri¢i kienet twasslu
biss meta kienu johorgu flimkien jieklu. Il-konvenuta esebiet ukoll
applikazzjonijiet u karti ohra li sabet fid-dar ta’ missierha datati 2014
relatati mas-servizz tal-emcare u telecare!® u karti ohra dwar kiri ta’
nebulisers mill-Isptar Mater Dei u minn Sidroc Services Limited, fejn
kien hemm imnizzel Victor Attard, kugin ta’ missierha?® bhala I-contact
person fkaz ta’ emergenza u mhux l-attrici. Melissa Aquilina tghid ukoll
li l-attrici kienet qaltilha li kienet tahdem mas-sorijiet sa nofsinhar u
wara bhala hairdresser id-dar sal-hamsa. In kontroezami |-konvenuta
tghid?! li kienet rat draba lil missierha jaghti flus lill-attrici u ghalkemm
ma Kinitx taf jekk kienx jaghti flus lill-attrici meta hi kienet I-Awstralja,
tghid li missierha kien jghidlha li hekk kien jaghmel. ll-konvenuta tghid li
missierha ma kienx qalilha li kien inkluda lill-attri¢i fl-ewwel testment
tieghu minkejja li tghid li kienet hafna vi¢in tieghu u kienet i¢¢empillu
madwar darba fix-xahar.

19 A fol. 88 u 82 rispettivament.
20 A fol. 85 datata 23.06.2014.
21 A fol. 78 sa 81.

“Victor Attard, kugin ta’ Riccardo Aquilina, xehed?? li meta Riccardo
gie lura mill-Awstralja fl-1995 jew 1996, kienu johorgu flimkien, imorru
jiendu xi drink. Ix-xhud jghid li l-attri¢i jafha bhala I-habiba ta’ Riccardo
u kienet tigi mieghu meta jmorru xi tieg tal-familja jew xi okkazjoni ohra
u jghid li kien jafha bhala t-tfajla tieghu ghax xi kultant kienu wkoll
jitbewsu. Ix-xhud jghid li tul il-15-il sena Riccardo Aquilina ma kellux lill-
attrici biss, imma kienu jinfirdu u jergghu jaghmlu paci. Attard jghid illi
Riccardo Aquilina tul dawn is-snin kellu relazzjonijiet ma’ tliet nisa ohra,
wahda minnhom Russa li kien gabha minn barra. Qal li sahhet
Riccardo tul I-ahhar hmistax il-sena kient tajba hlief meta kellu musmar
f'dahru, imma kien irkupra u fil-fatt kienu regghu bdew johorgu jixorbu
flimkien. Kien fis-sena meta miet fl-2014 |i Riccardo Aquilina beda
jagta’ nifsu. Riccardo kien qallu li dik is-sena l-attri¢i kienet telqitu u
meta staqgsih x'gara, qallu li kull meta kien jircevi I-pensjoni kien
jaghtiha €100 fix-xahar u flus biex tixtri I-ikel biex issajjarlu. Pero x-xhud
jispecifika li dan kien galulu Riccardo Aquilina u mhux ghax rah hu
jghaddilha I-flus. Meta [-attri¢i telgitu lil Riccardo, kien imur ghandu
kuljum ghax kien jghix vi¢in tieghu, kien jaghmillu it-té filghodu u martu
kienet issajjarlu xi haga f'nofsinhar. L-ahhar darba li kien I-isptar ma’
Riccardo u huh, kienet giet ukoll I-attri¢i. Riccardo qalilha “X'gejt
taghmel?” u hi bdiet tbusu u stagsietu jekk kienx biddel xi haga mit-
testment. Ix-xhud jghid li Riccardo wegibha li kien halla kollox I-istess.
Ix-xhud jghid ukoll li hu kien jaf li Riccardo biddel it-testment ghax kien
hadha bil-kbira meta telqitu I-attri¢i u kien hu stess li ssuggerielu ¢ertu
nutar Tabone li jpoggi |-FHamrun. Jghid li Riccardo kien gallu wkoll li
kien ghamliha depozitu ta’ €3,000 fuq karozza u kien ged jhallsilha I-
bilan¢ b’'mitt Euro fix-xahar. Attard ikompli jghid li I-attri¢i filghodu kienet
tmur tahsel x'imkien Bahar i¢-Caghaq u wara taghmel ix-xaghar lin-nies
u ma kellhiex wisg hin ghal kuginuh u ftit drabi kien lemahha ghand
kuginuh.

“Xehed ukoll Joseph Aquilina?®, hu Riccardo Aquilina, li qal li sar jaf
bl-attrici meta huh kien igibha mieghu f'xi okkazjoni bhal tieg. Ix-xhud
jghid li huh kien jghidlu li I-attri¢i kienet dejjem mohhha fil-flus u fit-
testment. Qal li kien jitla’ jara lil huh darba kull gimaghtejn I-isptar u gatt
ma inzerta lill-attri¢i. Meta Riccardo Aquilina kien id-dar bil-maskra tal-
ossignu, kien ikun hemm mieghu kuginuh Victor Attard. Ix-xhud jghid
ukoll li meta kien ghadu b’sahhtu, Riccardo kien iggieled mal-attrici
ghax kien jaghtiha mitt Euro fix-xahar u riedet aktar. Meta I-attrici kienet
telget lil Riccardo, wara kien gatghaha mill-wirt u dan skont ma kien
gallu huh stess. Ix-xhud isemmi in¢ident li gara meta mar jara lil huh I-
isptar u dan ¢empel lill-attri¢i biex iggiblu ftit brodu u hi qaltlu li ma
kellhiex flus ghall-haxix u huh qgalilha li kien se jaghtihomla lura kif
johrog mill-isptar. I1x-xhud jghid li huh kien jghidlu li dejqitu I-attri¢i ghax
dejjem trid. Riccardo Aquilina kien jaghtiha flus ghall-ikel u meta kienet
tnaddaflu skont ma gallu huh kien jaghtiha xi €20. In kontroezami?*
Joseph Aquilina jghid li meta huh kien f'sahhtu, kien imur ghandu xi

22 A fol. 89 sa 93.
23 A fol. 105 sa 112.
24 A fol. 113 sa 122.

darba kull gimaghtejn imma meta marad u kien l-isptar, kien imur jarah
sikwit. Ix-xhud jghid li gabel lil Riccardo kien isibu dejjem wahdu u kien
jaghmel kollox wahdu. Ix-xhud jghid li kien biss f'okkazjonijiet bhal
tigijiet li kien ra lill-attrici ma’ huh li kien qallu li kien johodha mieghu
biex ma jkunx wahdu. Joseph Aquilina jghid li meta I-konvenuta kienet
Malta, kienet tiehu hsiebu hi lil missierha skont ma kien qallu Riccardo,
izda meta din marret lura |I-Awstralja, ma jafx min kien jiehu hsiebu. Ix-
xhud jghid li peress li kien jaf li huh kien biddel it-testment tieghu u hu
kellu ¢-¢cwievet tad-dar ta’ huh, hu kien mar ifittex it-testment fid-dar ta’
huh u wara li sabu kien qal lill-attrici li hija kienet maqtugha mit-
testment. Ix-xhud jghid li wara li miet huh, kienu ¢emplulu mill-isptar
ghall-magna tal-ossignu u kien hu u kuginuh li haduha lura l-isptar u
mhux l|-attri¢i.

“Angelica Aquilina, il-mara ta’ hu Riccardo, fix-xhieda taghha tghid® li
kienet taf lill-attrici ghax xi tliet snin gabel kienet prezenti ghal tieg tal-
familja. Ix-xhud tghid li meta ghall-habta tal-2013 zewgha dahal I-isptar
b’attakk f'galbu, kien mar jarah Riccardo u dan qalilhom li |-attri¢i kienet
dejqitu ghax dejjem trid il-flus u li kien anki qatghaha mit-testment. Ix-
xhud tghid |i Riccardo Aquilina lill-attri¢i kien ihallasha tax-xoghol li
taghmillu ghax darba kienet iltagghet maghha fil-pjazza ta’ Rahal Gdid
u l-attrici galtilha li ma kinitx kuntenta bil-flus li kien jaghtiha Riccardo.
Ix-xhud tghid li meta Riccardo Aquilina dahal Il-isptar ma kinitx iltaqghet
mal-attri¢i ghax Riccardo u I-attri¢i kienu miggieldin u skont Riccardo r-
raguni kienet wahda ta’ flus.

“Kunsiderazzjonijiet legali

‘Minn analizi tax-xhieda prodotta, jirrizulta li hemm konflitt bejn il-
verzjoni tal-attri¢i u I-provi li ressqet u I-verzjoni tal-konvenuti u I-provi li
huma pprezentaw. Li hu tal-akbar rilevanza ghall-kawza odjerna huwa
jekk l-attri¢i kinitx toffri servigi lid-decuius minghajr kumpens izda bl-
aspettattiva li ser tigi rikumpensata fit-testment tieghu jew jekk
effettivament kinitx tithallas ta’ dawn is-servigi rezi minnha. L-onus
probandi jinkombi fug min jallega kif wara kollox jaghmilha cara I-
artikolu 562 tal-Kap. 12 li min jallega jrid jipprova. L-attri¢i tallega li
rrendiet servigi lid-defunt Riccardo Aquilina li ma thallsitx taghhom tul
hajtu. Mill-banda l|-ohra I-konvenuti jsostnu permezz tal-provi illi huma
ressqu li missierhom sakemm kien ghadu d-dar kien jiehu hsieb tieghu
nnifsu u li fi kwalunkwe kaz Riccardo Aquilina kien ihallas lill-attri¢i ta’ xi
servigi li hija pprestatlu. 1I-Qorti ghandha tiddeciedi skont il-ligi abbazi
tal-provi li jigu sottomessi quddiemha u dan anki fid-dawl tal-principji li
jitnisslu mill-gurisprudenza kostanti tal-Qrati taghna?®, li min jallega jrid
jipprova, ossija onus probandi incumbit ei qui dicit non ei qui negat:

25 A fol. 123 sa 129.

26 Dr H. Lenicker vs. J. Camilleri, P.A., 31.05.1972, Peter Paul Aquilina vs. Paul Vella,
App. Inf., 02.05.1995 u Anthony Azzopardi et. noe vs. Lapsi Holdings Limited, P.A.,
19.01.2015, Theuma vs. Mercieca, Q.A., 20.02.1996, Fenech Clarke et vs. Borg et, Q.A,,
30.05.1997, Martin Mifsud et vs. Marika Almerigo, P.A., 16.04.2013, Joseph Zammit vs.
Joseph Hili, Q. A., 27.06.1953, Frank Giordimaina Medici et vs. William Rizzo et, P.A.,

“ll-gudikant, fil-kamp civili, ghandu jiddeciedi fuq il-provi li
jkollu quddiemu, meta dawn jindu¢u fih dik i¢-¢ertezza
morali li kull tribunal ghandu jfittex, u mhux fug semplici
possibilitajiet; imma dik i¢-Certezza morali hija bizzejjed,
bhala li hija bazata fuq il-preponderanza tal-probabilitajiet. U
dana ghad-differenza ta’ dak li japplika fil-kamp kriminali,
fejn il-ntija trid tirrizulta minghajr ma thalli ebda dubbju
ragjonevoli”.  (Eucaristico Zammit vs. Eustrachio
Petrococchino, App. 25.02.1952).%"

“Illi fejn ikun hemm tali konflitti fil-provi u verzjonijiet opposti ghal xulxin,
il-gurisprudenza nostrana tghallimna li din hi sitwazzjoni sfortunatament
komuni, u anzi, meta kaz ikun kontestat fuq il-provi u mhux fuq I-
interpretazzjoni tal-ligi, xX’aktarx li huwa proprju dan li jigri, ¢joé ikun
hemm verzjonijiet konfliggenti li:

“Mhux kwalunkwe tip ta’ konflitt ghandu jhalli lill-Qorti f'dak |-
istat ta’ perplessita li minhabba fih ma tkunx tista’ tiddeciedi
b’kuxjenza kwieta u jkollha taga’ fuq ir-regola tal-in dubio pro
reo. ll-konflitt fil-provi, sakemm il-bniedem jibga’ soggett
ghall-izbalji tal-peréezzjonijiet tieghu u ghall-passjoni, huma
haga li I-Qrati jridu jkunu dejjem lesti ghaliha. Meta |-kaz
ikun hekk, il-Qorti m’ghandhiex taqa’ ¢comb fuq I-iskappatoja
tad-dubbju, imma ghandha tezamina bl-akbar reqga jekk xi
wahda miz-zewg verzjonijiet, fid-dawl tas-soliti kriterji tal-
kredibilita u specéjalment dawk tal-konsistenza u
verosimiljanza, ghandhiex teskludi lill-ohra, anke fuq il-bilan¢
tal-probabbilita u tal-preponderanza tal-provi, ghax dawn,
fkawza ¢ivili, huma generalment sufficjenti ghall-
konvin¢iment tal-gudikant ... Anzi, f'kazijiet bhal dawn, aktar
ma jkun il-konflitt bejn versjoni u ohra, aktar tidher il-
possibbilita ta’ qerq da parti ta’ xi wiehed mill-kontendenti.”?®

Bl-istess mod, il-Qorti tal-Appell fit-2 ta’ Gunju, 2003, fil-kawza fl-ismijiet
Middle Sea Insurance p.l.c. noe vs. Victor Sammut irreteniet illi:

“F'’kaz ta’ konflittwalita |-Qorti trid tadopera aktar attenzjoni
biex proprju taccerta ruhha jekk xi wahda miz-zewg
verzjonijiet possibbli ghandhiex teskludi lill-ohra, anke fuq I-
bilan¢  tal-probabilitajiet,  tal-preponderanza u  tal-
verosimiljanza tal-provi.” Ghalhekk fil-konflitt ta’ versjonijiet li
jesisti fdin il-kawza ghandu jigi esaminat liema wahda mit-
tezijiet konfilingenti hi l-aktar attendibbli. Ghandu jigi
esaminat jekk xi wahda mill-versjonijiet hi sostnuta mill-provi
prodotti. Jekk jesistu tali provi konsegwentement ikun hemm

28.04.2004, Middle Sea Insurance p.l.c. vs. Rudolph Spiteri, P.A., 31.01.07, Strings
Enterprises Ltd. vs. Philip Carbonaro et, P.A., 07.05.13 u Mizzi noe vs. Borg et, P.A,,
29.09.2009.

27 Ara wkoll Paul Vassallo vs. Carmelo Pace, Q.A., 05.03.1986 u Group 4 Securitas (Malta
Limited) vs. Godfrey Lopez et, P.A., 25.11.2013.

28 Carmelo Farrugia vs. Rokku Farrugia, P.A., 24.11.1966 per Onor. Imhallef Maurice
Caruana Curran.

sostenn gawwi u definittiv lil xi wahda mill-verzjonijiet li allura
jista jinghad li hi korroborata. Ghandu jigi esaminat ukoll jekk
jesistix xi fatt li jwassal ghall-konkluzjoni liema verzjoni
tirrispekkja r-realta tal-fatti, u kwindi ghandha tigi acc¢ettata
bhala dik veritiera u attendibbli.?®”

“Illi dwar il-provi li partijiet ghandhom iressqu, il-Qorti taghmel referenza
ghas-sentenza fl-ismijiet Joseph Tonna vs. Philip Azzopardi®® fejn
inghad illi:

“In materja ta’ provi, r-regoli |-aktar prevalenti fl-ordinament
guridiku taghna jidhru li huma dawn:

“a) Ibda biex ir-regola tradizzjonali tal-piz tal-provi timpani a
kariku tal-parti li tallega fatt l-oneru li ggib il-prova tal-
ezistenza tieghu. Tali oneru hu ugwalment spartit bejn il-
kontendenti, sija fuq l-attur li jsostni I-fatti favorevoli li
jikkostitwixxu I-bazi tad-dritt azzjonat minnu (actori incumbit
probatio), sija fuqg il-konvenut ghas-sostenn tal-fatt migjub
minnu biex jikkontrasta I-pretiza ta’ I-attur (reus in
excipiendo fit actor) — Ara Vol. XLVI, Pt.i, pg.5;

“b) Fil-kors tal-kawza dan il-piz jista’ joxxilla minn parti ghall-
ohra, ghax, kif jinghad, ‘jista jkun gie stabbilit fatt li juri prima
facie li t-tezi tal-attur hija sostenuta’ — Ara Vol. XXXVII, Pt.i,
pg.577,

“¢) ll-gudikant adit mill-meritu tal-kaz hu tenut jiddeciedi iuxta
allegata et probata, u dan jimporta illi d-decizjoni tieghu tigi
estratta unikament mill-allegazzjoni tal-partijiet. Jigifieri,
minn dawk i¢-Cirkustanzi tal-fatti dedotti ghab-bazi tad-
domanda jew tal-eccezzjoni u I-provi offerti mill-partijiet.
Jikkonsegwi illi d-dixxiplina tal-piz tal-provi ssir bazi tar-
regola legali tal-gudizzju in kwantu timponi fuq il-gudikant il-
konsiderazzjoni li I-fatt allegat mhuwiex veru ghax mhux
ippruvat;

“d) ll-valutazzjoni tal-provi hu fondat fuqg il-principju tal-
konvin¢iment liberu tal-gudikant. Lilu hu moghti I-poter
diskrezzjonali tal-apprezzament tar-rizultanzi probatorji u
allura hu liberu li jibbaza I-konvin¢iment tieghu minn dawk il-
provi li hu jidhirlu li huma l-aktar attendibbli u idoneji ghall-
formazzjoni tal-konvin¢iment tieghu. Naturalment dik id-
diskrezzjoni tieghu hi soggetta ghal dak il-limitu legali impost
fuqu mill-artikolu 218 tal-Kodi¢i ta’ Organizzazzjoni u
Procedura Civili li jrid li fis-sentenza tinghata motivazzjoni
ragonata li tikkonsenti I-kontroll tal-hsieb logiku segwit fuq
appell interpost mis-sentenza. Motivazzjoni din, li jekk
jinstab i tirrispondi mal-logika u r-razzjonalita, kif ukoll
koerenti mal-elementi utilizzati allura skont gurisprudenza
konkordi, ma tigix disturbata minn Qorti ta’ revizjoni — Ara

29 Vide wkoll P.A., 09.12.2011 Dr Elizabeth Vella M.D. vs. Bieb Bieb Limited et.
30 App. Inf.,12.04.2007.

b'ezempju Ramchand Kilumal noe vs. Jessie Blanco —
App. 30 ta’ Gunju, 1912 (Vol. XXIV.Pt.i, pg.104).

“‘Applikati dawn il-principji li jitnisslu mill-gurisprudenza tal-Qrati taghna,
tqis illi hemm c¢erta konsistenza fil-provi pprezentati mill-attri¢i b’kuntrast
mal-inkonsistenzi kbar fil-provi mressga mill-konvenuti. ll-verzjoni tal-
attrici u tal-qgraba u hbieb taghha li kienu jafu bi¢-Cirkostanzi mertu ta’
din il-kawza, kienet invarjabbilment Ii I-attri¢i rrendiet servigi lil Riccardo
Aquilina bl-aspettattiva li din kienet eventwalment ser tigi kkumpensata
wara mewtu. Tqis il-verzjoni tal-attri¢i bhala kredibbli tenut kont tal-fatt
illi fl-ewwel testment ta’ Riccardo Aquilina tas-16 ta’ Jannar, 2012 li
dam fis-sehh sal-25 ta’ Frar, 2014, kien proprju dan li ghamel li b’titolu
ta’ legat halla lill-attri¢i I-uzu u l-uzufrutt tal-fond mikri lil terzi numru
sebgha u ghoxrin (27) Triqg Farsons, Ffamrun barra minn hekk hallieha
werrieta fit-terz indiviz flimkien mal-konvenuti tal-assi kollha tieghu u
dana “b’ringrazzjament ta’ kemm ilu jafha u ilha ddur bih.” Li I-attrici
rrendiet servigi lil Riccardo Aquilina u kienet ilha ddur bih huwa fatt li
tixhdu proprju din id-dispozizzjoni testamentarja tad-decuius i tant ma
kienx ihallas lill-attrici tul hajtu ghas-servigi |i pprestatlu, i ried
jikkumpensaha wara mewtu.

“ll-verzjoni tal-konvenuti fiha wisq diskrepanzi u inverosimiljanzi biex tigi
emmunuta. Tqis li x-xhieda prodotti mill-konvenuti tista’ tghid li kollha
jsostnu li Riccardo Aquilina kien jghid ma’ kulhadd Ii lill-attrici kien
ihallasha tas-servigi rezi minnha. Imma x’kienet ir-raguni li Riccardo
Aquilina kien jogghod jghid ma’ kulhadd i lill-attri¢i kien ihallasha meta
fil-hajja normali, jekk wiehed igabbad lil xi hadd jghinu fil-facendi tad-
dar, l-intiza hi li dik il-persuna qieghda tithallas ghall-hidma taghha u
m’hemmx ghalfejn |i wiehed joghqod jirrepeti dan ma’ kulhadd.
Perezempju Frank Aquilina li l-uniku kuntatt li kellu ma’ missieru kien
permezz tat-telefon, fix-xhieda tieghu jghid li meta missieru spjegalu
min kienet dik li irrispondiet it-telefon, kien gallu li kienet persuna li
tghinu d-dar u li kien ihallasha. Tqis illi fil-hajja reali ta’ kuljum mhu
verosimili xejn illi meta wiehed isemmi persuna li thaddaflu d-dar jew li
tansillu I-hwejjed jew li tippreparalu I-ikel, se joqghod isemmi wkoll illi
din kienet gieghda tithallas, aktar u aktar meta Frank Aquilina qatt ma
kien gie Malta biex jara lil missieru u dan tal-ahhar zgur li ma kellux
ghalfejn jaghtih rendikont ta’ x’jaghmel bi flusu. Tqis illi dan kien biss
tentattiv daparti tal-konvenuti li realistkment ma kinux jafu jekk
Riccardo Aquilina lill-attri¢i kienx ihallasha jew le, u li wzaw din it-tattika
biex jikkontradixxu dak li xehdet I-attri¢i. Min-naha taghha I-konvenuta
Melissa Aquilina tghid li meta kienet |-Awstralja, ma tafx jekk missierha
lill-attrici kienx ihallasha, izda taf biss li kien jghid ma’ kulhadd li kien
ihallasha.

“llli kwantu ghall-episodju meta fiz-zmien li kienet Malta tghix fid-dar ta’
missierha tghid li kienet ratu jaghti lill-attri¢i xi flus u kien qalilha liema
kienu ghax-xiri tal-ikel u liema kienu bhala hlas lilha, tqis illi s-
sussegwentement fl-istess xhieda I-konvenuta tispi¢¢a tikkontradixxi
ruhha meta tghid li fiz-zmien li kienet tghix fid-dar ta’ missierha, kienet

hi li taghmel il-facendi u t-tindif fid-dar ta’ missierha u allura proprju
f'dak il-perijodu zgur ma kienx hemm ghalfejn Riccardo Aquilina ihallas
lill-attrici ghal xi servigi.

“Tqis illi hemm konfuzjoni fix-xhieda tal-konvenuti u I-qraba taghhom
meta biex ixejnu t-talbiet tal-attrici, xi whud minnhom jghidu li I-attri¢i u
d-decuius kienu johorgu flimkien bhala koppja. Ix-xhud Joseph
Aquilina, iben id-decuius, li gie maqtugh mill-wirt minn missieru
minhabba ‘abbandun u ghax qatt ma gablu rispett’3, jghid li kien iqis
lill-attrici biss bhala I-gharusa ta’ missieru u insista fkorrezzjoni li
ghamel fix-xhieda tieghu in kontroezami, li meta kienu johorgu flimkien
dejjem kienu johorgu bhala koppji u b’hekk jispi¢¢a jikkontradixxi dak li
jikkontendu I-konvenuti li I-attrici kienet tippresta lil missierhom servigi
bi hlas.

“Tqis ukoll illi bil-provi li ressqu, il-konvenuti ttentaw ipingu lill-attrici
bhala wahda li kien mohhha biss fil-flus li setghet takkwista minghand
missierhom. Victor Attard jghid li I-attri¢i tant kienet mohhha fil-flus, i
tfaccat biss meta Riccardo Aquilina kien ged imut I-isptar u stagsietu
jekk kienx biddel it-testment u dan, skont Attard, semghu hu stess u
anki kuginuh Joseph Aquilina li kien prezenti dak il-hin. Din hija wkoll il-
verzjoni li jaghti Joseph Aquilina, hlief ghal dettal importanti fejn jghid li
dan id-diskors ma kienx semghu hu direttament, izda jghid li kien qallu
bih Riccardo Aquilina.

“Tqis bhala mhux kredibbli I-ghidut li jaghmlu riferiment ghalih diversi
xhieda prodotti mill-konvenuti li Riccardo Aquilina kien anki sahansitra
kkumpensa lill-attri¢i b’rigali, partikolarment b’karozza, fejn hadd minn
dawn ix-xhieda ma jghid xkienet il-marka jew in-numru ta’
registrazzjoni ta’ din il-vettura, kemm kienu I-flus li suppost hareg
Riccardo Aquilina ghal din il-karozza u minn liema kont tal-bank
inhargu. Bhalma I-allegazzjonijiet maghmula mill-attri¢i trid tippruvahom
hi, dagstant iehor l-allegazzjonijiet Ii jsiru mill-konvenuti jridu
jippruvawhom huma, hagda li din il-Qorti tgis li ma ghamlux sal-grad
probatorju rikjest fil-kamp ¢ivili u ma rnexxilhomx ghalhekk ixejnu I-
allegazzjonijiet tal-attri¢i u I-provi u xhieda li ressget.

“Tqis fuqg kollox li bhala prova inkonfutabbli favur it-tezi tal-attrici hemm
it-testment ta’ Riccardo Aquilina tas-16 ta’ Jannar, 2012 fejn
b’rikonoxximent u b’ringrazzjament ta’ kemm kien ilu jaf lil Helen Magri
u ta’ kemm kienet ilha ddur bih, mhux biss ihallilha b'titolu ta’ legat I-uzu
u l-uzufrutt tal-fond mikri lil terzi numru 27, Trig Farsons, Hamrun, imma
istitwieha wkoll bhala wahda mit-tliet eredi universali tieghu. Dan it-
testment huwa indikattiv ta” kemm Riccardo Aquilina kien jistma s-
servigi rezi mill-attrici ghall-valur ta’ mill-ingas terz indiviz tal-assi kollha
tieghu:

“It-Tieni Artikolu

31 Ara fol. 8, fit-testment tas-16 ta’ Jannar, 2012.

“It-testatur gieghed ihalli b’titolu ta’ legat lil Helen Magri mart
legalment separata minn Angelo Magri bint il-mejtin Carmelo
Briffa u Josephine née Azzopardi residenti Redentur, numru
tnejn u erbghin (42) New Street, Paola I-uzu u |-uzufrutt tal-
fond prezenzjalment mikri lil terzi u ¢joé il-fond numru
sebgha u ghoxrin (27) Trig Farsons Hamrun u dana
b’ringrazzjament ta’ kemm ilu jafha u ilha ddur bih.

“Omissis...

“It-testatur ikompli jiddikajara illi kwantu ghaz-zewq uliedu
Rita Zahra u Joseph Aquilina, dawn gatt ma gabulu rispett u
jhossu li gie abbandunat minnhom; Ghaldagstant in vista ta’
din id-dikjarazzjoni it-testatur qieghed jiddiseredita ghall-
finijiet u effetti kollha tal-ligi liz-zewg uliedu Joseph Aquilina
u Rita Zahra ahwa Aquilina.

“Salv il-premess it-testatur il-komparenti Richard Aquilina
gieghed jinnomina u jistitwixxi bhala eredi universali u
padruni assoluti tal-assi kollha tieghu ereditarju liz-zewg
uliedu Melissa Aquilina u Frank Aquilina ulied ukoll Sylvia
née Grech u ta’ Felicia neé Pisani rispettivament u illi fuq
imsemmija Helen Magri mart legalment separata minn
Angelo Magri u dawna t-tlieta fi kwoti ndags bejnithom u fil-
kaz ta’ Melissa u Frank Aquilina bis-sostituzzjoni volgari
ghar-rispettivi uliedhom fkaz ta’ premorienza ta’ xi wiehed
jew wahda minnhom ghat-testatur u in mankanza ta’ tfal bid-
dritt tal-akkrexximent bejniethom.

“Tqis ghaldagstant li m’ghandu jkun hemm ebda dubju li |-attrici Helen
Magri rrendiet servigi lil Riccardo Aquilina u li dawn gew rezi bl-
intendiment u |-promessa ta’ hlas wara I-mewt tad-decuius b’dak li kien
ser ihallilha fit-testment tieghu, liema testment huwa indikattiv ta’ kemm
id-decuius kien jistma dawn is-servizzi, ¢joé mill-inqas terz indiviz tal-
assi kollha tieghu.

“Illi kif gie deciz fis-sentenza fl-ismijiet Tessie Micallef et vs. Lawrence
Galea et®:

“Skont il-gurisprudenza tal-Qrati taghna, fil-passat f'kaz ta’
servigi prestati bejn parenti, kien jigi ritenut li dawn gew
prestati “familiaritatis causa” u I-prezunzjoni kienet li ma
kienx hemm hsieb ta’ kumpens. Perd fil-gurisprudenza aktar
recenti, anke fir-rigward tal-parenti, gie applikat il-principju li
jezistux cirkostanzi li jiggustifikaw il-gratwita (Ara sentenza
Anthony Catania pro et noe vs. Maria Agius (Citaz.
1381/1993).* Fil-kawza Agius vs. Galea* gie deciz li I-
prinCipju ta’ gratwita ma ghandux jigi akkolt facilment.
F’'sentenza moghtija re¢entement mill-Prim’Awla tal-Qorti

2P.A., 28.04.2011.
3 PA., 11.12.20083.
34 P.A., 12.02.1996.

Civili® fl-ismijiet Maria Lourdes Brincat vs. Guiseppe
Brincat et (Citaz. 448/87FS) gie dikjarat illi fkaz ta’ servigi
ma hemmx prezunzjoni ta’ gratuwita. Il-Qorti iddikjarat li “Min
jallega li s-servigi saru b’xejn irid igib provi tajbin biex
iwaqga’ il-presunzjoni li s-servigi nghataw bi hsieb ta’
hlas”.3

“Tqis illi anki jekk dato non concesso [-attrici ghamlet Zmien tohrog
mad-decuius bhala koppja, xorta ma hemmx il-prezunzjoni tal-gratuwita
u ghall-kuntrarju hemm il-prezunzjoni juris tantum li s-servigi nghataw bi
hsieb ta’ hlas u sta ghall-konvenuti fil-kawza odjerna li jressqu provi
b’sahhithom Ii jippruvaw il-kontra. L-attrici bil-provi li tellghet, ewlenin
fosthom it-testment tad-decuius tas-16 ta’ Jannar, 2012, ippruvat sal-
grad probatorju rikjest mil-ligi li gew rezi minnha servigi bl-intendiment u
I-promessa ta’ hlas, liema hlas f'dan il-kaz ghandu jsir mill-werrieta tad-
decuius.

“L-eccezzjoni tal-preskrizzjoni

“lli kwantu ghall-e¢¢ezzjonijiet li gew sollevati mill-konvenuti, fl-ewwel
lok giet eccepita |-preskrizzjoni kwinkwennali ai termini tal-artikolu
2156(f) tal-Kodi¢i Civili. Fis-sentenza fl-ismijiet Edward Spiteri et vs.
Anthony Spiteri et®” gie ritenut illi:

“8. ll-konvenuti ressqu l-e¢cezzjoni ta’ preskrizzjoni ta’
hames snin taht |- art. 2156(f) tal-Kodi¢i Civili, il-preskrizzjoni
residwali li tolgot “kull kreditu ... ... ... meta I-kreditu ma jkunx
jaga’ ... ... ... taht preskrizzjoni agsar”. ll-konvenuti wiegbu illi
[-obbligazzjoni kienet soggetta ghal kondizzjoni sospensiva
— il-mewt tad-debitur — u ghalhekk il-preskrizzjoni baqghet
sospiza sakemm kien ghadu haj id-debitur.

“Omissis...

...... l-atturi ma setghux jitolbu I-hlas taghha sakemm kien
ghadu haj id-debitur; aktar milli soggetta ghal kondizzjoni
sospensiva — ghax il-mewt hija haga “cerfa” ghalkemm
‘incerta quando” u ghalhekk mhix kondizzjoni izda terminu —
[-obbligazzjoni kienet sospiza bi zmien u ghalhekk il-
preskrizzjoni wkoll kienet sospiza sakemm issehh il-mewt.
Id-debitur miet fit-8 ta’ Settembru, 2002 u minn dakinhar
bdiet ghaddejja I-preskrizzjoni.

“ll-kawza nfethet fit-2 ta’ Awwissu 2006, angas minn hames
snin wara, u ghalhekk gabel ma ghalget il-preskrizzjoni.

“10. L-eccezzjoni ta’ preskrizzjoni, li kienet xaktarx fiergha fi¢-
¢irkostanzi, hija ghalhekk mi¢huda.”

8517.03.2010.

% Ara wkoll Victoria Azzopardi vs. Emanuel Azzopardi, Q.A., 24.03.1989 u Joseph
Cassar et vs. Espedito Spiteri, P.A., 04.10.2002.

87 Q.A., 30.05.2014.

19



App. Civ. 259/15

“Ili |-fattispe¢i tal-kawza odjerna huma kemxejn differenti minn dawk
tal-kawza suriferita fejn id-decuius permezz ta’ skrittura kien obbliga lill-
werrieta tieghu sabiex fi zmien xahar mill-mewt tieghu jhallsu somma
flus lil min kien irrendielu s-servigi. Fil-kaz odjern kien hemm |-
intendiment u |-promessa ta’ Riccardo Aquilina li I-attri¢i kienet ser tigi
kkumpensata wara mewtu tas-servigi rezi lilu. Tant hu hekk fis-16 ta’
Jannar, 2012 Riccardo Aquilina kien ghamel testment fejn specifika
kemm kienet ser tirCievi l-attrici “b’ringrazzjament ta’ kemm kien ilu
jafha u kienet ilha ddur bih.” Minkejja li dan it-testment gie mibdul minn
Riccardo Aquilina fil-25 ta’ Frar, 2014 ad insaputa tal-attrici, xorta
ghandu japplika I-princ¢ipju enuncjat mill-Qorti tal-Appell fis-sentenza
suriferita, li bl-intendiment li kien jezisti bejn I-attrici u Riccardo Aquilina,
[-attrici setghet tadixxi ghall-hlas tas-servigi rezi minnha biss wara I-
mewt ta’ Riccardo Aquilina, ¢joé mill-24 ta’ Dicembru, 2014. Din il-
kawza giet istitwita fit-18 ta’ Marzu, 2015 u ghalhekk ben entro t-
terminu ta’ preskrizzjoni ta’ hames snin.

“Ili wara kollox dan hu rifless fl-artikolu 2137 tal-Kodi¢i Civili.3® Barra
minn hekk |-a¢c¢ettazzjoni espressa tad-decuius fit-testment tieghu tas-
16 ta’ Jannar, 2012 tal-hlas dovut lill-attri¢i ghal dak kollu li hi ghamlet
mieghu, ¢joé tas-servigi rezi minnha, c¢ertament interrompiet |-
preskrizzjoni kwinkwennali u mit-testment tas-16 ta’ Jannar, 2012
sakemm giet intavolata din il-kawza, langas fil-fatt ghaddew hames
snin.

“L-e¢cezzjoni li I-konvenuti mhumiex il-legittimi kontraditturi

“ll-konvenuti eccepew ulterjorment |i huma mhumiex il-legittimi
kontraditturi minhabba li huma ma accettawx il-wirt tad-decuius, u
ghalhekk il-wirt ghandu jitgies battal ai termini tal-artikolu 903 et
sequitur tal-Kodiéi Civili. Fil-fatt l-artikolu 903 jistipula li l-wirt, sakemm
ma jkunx accettat, jitgies battal; u, fug talba ta’ kull min ikollu interess,
il-Qorti, bla hsara tad-dispozizzjonijiet tal-artikolu 886, tahtar kuratur, kif
jinghad fil-Kodi¢i ta’ Organizzazzjoni u Proc¢edura Civili. 1zda I-Artikolu
886 jghid li:

“(1) Matul iz-zminijiet moghtijin lill-werriet sabiex jaghmel I-
inventarju u sabiex jahsibha jekk jaccettax jew le, dak li jkun
imsejjah ghall-wirt mhux obbligat jiehu I-kwalita ta’ werriet.

“(2) lzda, huwa jitgies de jure kuratur tal-wirt, u, fdik il-
kwalita, jista’ jigi msejjah fkawza biex jidher ghall-wirt, u biex
iwiegeb ghat-talbiet udizzjariji li jingiebu kontra I-wirt.

“(3) Kemme-il darba hu ma jidhirx, il-qorti tahtar kuratur biex
jidher ghall-wirt fil-kawza.”

38 “2137. Bla hsara ta’ dispozizzjonijiet ohra tal-ligi, il-preskrizzjoni ta’ azzjoni tibda minn dak
in-nhar li din l-azzjoni tista’ tigi ezercitata; minghajr ma jittiehed qies tal-istat jew tal-
kondizzjoni tal-persuna li lilha din I-azzjoni tmiss.”

“llli fdawn il-proceduri I-konvenuti ged jikkontestaw ukoll il-mertu tal-
pretensjonijiet tal-attrici u kif dawn jistghu jolgtu |-wirt ta’ missierhom. |I-
konvenuti ma gabu ebda prova li rrinunzjaw ghall-wirt ta’ missierhom kif
kien jinkombi fughom Ii jaghmlu kieku effettivament irrinunzjaw ghall-
imsemmi wirt. Min-naha l|-ohra skont l-artikolu 850 tal-Kodici Civili I-
accettazzjoni tal-wirt ma hemmx ghalfejn tkun bilfors espressa, izda
tista’ tkun ukoll tacita.®® Ladarba |-konvenuti kkontestaw it-talbiet attrici
fil-mertu, dan ghandu jfisser li implicitament huma riedu jaccettaw [-wirt.
Kieku tabilhaqq il-konvenuti ma accettawx il-wirt ta’ missierhom kienu

jaghtu biss l-e¢¢ezzjoni li |-wirt ghandu jitgies battal ai termini tal-
artikolu 903 et seq tal-Kap. 16, kienet issir il-korrezzjoni opportuna fl-
okkju tal-kawza sabiex il-konvenuti jidhru bhala kuraturi |i ged

jirrapprezentaw |-wirt battal ta’ missierhom, xi hada li perd ma saritx.

“L-attri¢i fin-nota ta’ sottomissjonijiet taghha issostni li dak li gie stipulat
minn Riccardo Aquilina fit-testment tieghu tas-16 ta’ Jannar, 2012
bhala rikonoxximent ta’ kemm kienet ghamlet mieghu Helen Magri,
huwa indikattiv ta’ kemm id-decuius kien ivvaluta s-servigi rezi minnha.
Fl-imsemmi testment Riccardo Aquilina kien halla lill-attrici bhala legat
[-uzu u l-uzufrutt tal-fond mikri lil terzi, ¢joé 27, Triq Farsons, Hamrun,
kif ukoll kien istitwieha bhala eredi universali tieghu flimkien mal-
konvenuti u kien hallielha terz indiviz tal-assi kollha tieghu. L-attrici
ssostni li dawn l-assi kienu jinkludu wkoll il-fond 25, Trig Farsons,
Hamrun, u jinghad i fit-tieni proceduri ghall-hrug ta’ mandat ta’
inibizzjoni, il-valur fis-suq ta’ terz indiviz ta’ dawn il-proprjetajiet fil-
mument li gie nieqes id-decuius kien dak ta’ circa €65,000, u i
ghalhekk il-hlas li ged tippretendi I-attrici ghas-servizzi rezi minnha lil
Riccardo Aquilina huwa ta’ €65,000. I1zda I-attrici ma ressqget ebda provi
dwar il-konsistenza tal-assi ta’ Riccardo Aquilina, inkluz il-proprjetajiet
imhollija fil-wirt tieghu. L-attri¢ci ma ressqet ebda prova dwar il-valur ta’
dawn il-proprjetajiet u I-Qorti sintendi ma tistax togghod fuq semplici
asserzjonijiet da parti tal-attrici li taghmel riferiment ghalihom Il-ewwel
darba fin-nota ta’ sottomissjonijiet finali taghha. llli kif inhu risaput il-
Qorti trid tiddeciedi skont il-ligi u abbazi tal-provi li jigu imressqin
quddiemha. Ghaldagstant il-Qorti ser tiffissa arbitrio bonii viri s-somma
dovuta bhala hlas tas-servigi rezi minnha lil Riccardo Aquilina b’dan il-
mod: 15-il sena neqgsin xahrejn (il-perijodu li l-attrici damet imlewma ma’
Riccardo Aquilina) bir-rata ta’ €200 fix-xahar, li jgib is-somma totali ta’
€35,600, b’dan li I-imghax legali jibda jiddekorri mid-data ta’ din is-
sentenza.

“Decide

‘Ghaldagstant ghar-ragunijiet suesposti, il-Qorti gieghda taqta’ u
tiddeciedi din il-kawza kif gej:

“1. Tichad I-e¢¢ezzjonijiet kollha tal-konvenuti;

39 “850. (3) Hija tac¢ita, meta I-werriet jaghmel xi att li bilfors ifisser li huwa ried jacéetta I-wirt, u
li ma kienx ikollu |-jedd jaghmel jekk mhux bhala werriet.”

“2. Tilga’ I-ewwel talba tal-attri¢i u tiddikjara li I-attri¢i rrendiet servigi
lill-missier I-konvenuti Riccardo sive Richie Aquilina bl-intendiment u bil-
promessa ta’ hlas wara mewtu;

“3. Tillikwida l-ammont dovut lill-attri¢i arbitrio bonii viri fis-somma ta’
hamsa u tletin elf u sitt mitt Euro (€35,600) kif fug spjegat;

“4. Tikkundanna lill-konvenuti in solidum ihallsu lill-attri¢i s-somma
ta’ hamsa u tletin elf u sitt mitt Euro (€35,600) bl-imghax legali li jibda
jiddekorri mil-lum;

“5. Bl-ispejjez ta’ dawn il-pro¢eduri u tal-proceduri tal-mandat ta’

inibizzjoni numru 462/2015/1LM decizi fis-26 ta’ Mejju, 2015 kontra I-
konvenuti in solidum.”

RIKORS TAL-APPELL tal-kuraturi deputati (05.02.2018):

3. ll-kuraturi deputati nomine hassewhom aggravati bis-sentenza tal-
ewwel Qorti u ghalhekk interponew dan I-appell minnha. L-aggraviji

taghhom huma s-segwenti:

(i) L-ewwel Qorti_ghamlet apprezzament zbaljat tal-provi

meta gieset |li x-xiehda tal-attrici hija aktar verosimili

minn dik tal-konvenuti:

L-appellanti nomine isostnu li, kuntrarjament ghal dak li
kkonkludiet I-ewwel qorti, il-verzjoni tax-xiehda mressqga mill-
attrici (li l-attrici qatt ma hadet sold minghand il-mejjet
Riccardo Aquilina ghas-servizzi prestati lilu) hija vaga,

inkonsistenti, u ghal kollox vaga; filwaqt li I-verzjoni tax-

(i)

(iii)

xiehda mressqga mill-konvenuti (li I-mejjet Riccardo Aquilina
kien ihallas lill-attri¢i ta’ kull ma kienet taghmel mieghu) hija

konsistenti u lineari.

L-ewwel Qorti zbaljat ukoll meta ¢cahdet |I-e¢cezzjoni tal-

leqgittimi kontraditturi mressga mill-konvenuti stante |i sa

llum ghadhom ma accettawx il-wirt ta’ missierhom:

L-appellanti nomine isostnu li kienet zbaljata |-ewwel Qorti
meta ¢ahdet |-ec¢¢ezzjoni tal-legittimi kontraditturi. Ifakkru li |-
Artikolu 886 tal-Kap 16 li jipprovdi li kull persuna indikata
bhala werriet, matul iz-zminijiet moghtija lilha tahsibha
taccettax jew le I-wirt, mhux obbligata li tiehu I-kwalita™ ta’
werriet, u ghalhekk jargumentaw li ghaz-zmien ta’ “10 snin” li
taghti I-ligi, persuna li tkun giet indikata bhala werriet, mhix
obbligata Ii tirrinunzja jew taccetta I|-wirt. I1zidu jghidu li I-
konvenuti m’ghamlu |-ebda atti di erede li bihom acéettaw il-
wirt u jilmentaw li kienet zbaljata I-ewwel Qorti meta qgieset il-

fatt li kkontestaw it-talbiet fil-mertu bhala accettazzjoni tacita

tal-wirt.

F’kull kaz u minghajr prequdizzju, I-ewwel Qorti zbaljat

meta ma qisitx |-e¢Cezzjoni tal-preskrizzjoni

(iv)

kwinkwennali skont il-ligi:

L-appellanti nomine ifakkru li d-dritt ghall-hlas ghal servigi
tiddekadi bil-preskrizzjoni kwinkwennali (Art. 2156(f)) tal-
Kodici Civili. Jargumentaw ghalhekk, li I-ewwel Qorti, se mai,
setghet tilga’ t-talbiet attri¢i limitatament mit-18 ta’ Marzu
2010 sal-24 ta’ Dicembru 2014, eskluz dak iz-zmien ta’
xahrejn li ex admissis ma Kinitx ged tippresta servigi, b’hekk

total ta’ 53 xahar.

F’kull kaz u minghajr prequdizzju ukoll, |-ammont

likwidat mill-ewwel Qorti huwa e¢¢éessiv u ma jirriflettix

il-provi migjuba, u lanqgas il-gurisprudenza fl-istess

materja

L-appellanti nomine jargumentaw li I-mejjet Riccardo Aquilina
kien abbli u ghaz-zmien li ssemmi |-attrici, ma kellu bzonn |-
ebda servizzi, izda kien biss fl-ahhar sena ta’ hajtu i
ddghaijjef. Jacéennaw ghall-fatt li kellu joie de vivre kbira u
kien ihobb johrog jixrob. Jac¢¢ennaw ukoll ghall-fatt li kien
applika ghas-servizz tat-telecare, u servizzi simili mal-isptar
Mater Dei fl-2014. Isostnu li mix-xiehda jirrizulta li I-attrici

kienet tiffrekwenta lil Riccardo Aquilina sporadikament u li in

oltre hija kienet fil-ghodu tahdem mas-sorijiet u wara
nofsinhar, sal-hamsa, tmur taghmel ix-xaghar. Jilmentaw bil-
fatt li I-ewwel Qorti ghazlet li tillikwida |-ammont ezorbitanti

ta’ €200 fix-xahar ghal hmistax-il sena shah.

RISPOSTA TAL-APPELL tal-attri€i (22.02.2018):

4. L-attri¢i appellata wiegbet biex tghid li s-sentenza appellata hija

gusta u timmerita konferma, Dbl-ispejjez taz-zewq istanzi kontra I-

konvenuti. Ghall-aggravji tal-appellanti nomine, hija tirrispondi hekk:

(ii)

Dwar |-ewwel aggravju, issostni li I-verzjoni tal-konvenuti

kienet mimlija tahwid, inkonsistenzi, inverosimiltajiet,
inkredibbilitajiet, konfuzjonijiet, u diskrepanzi u i
konsegwentement kienet korretta |-ewwel Qorti meta
skartat tali verzjoni u emmnet dik taghha (li hija rrendiet
servigi lil Riccardo Aquilina bl-intendiment u |-promessa ta’
hlas wara mewtu, cioe” b’dak |i hallielha fit-testment

relattiv.)

Dwar _it-tieni_aqgravju, ta¢cenna ghall-fatt li |-konvenuti

danhlu fid-dar tad-decuius appena miet, li talbuha I-magna

tan-nifs tieghu li kienet tinsab f darha, u li kkummentawlha

(iif)

(iv)

b'inkejja li issa li bl-ahhar testment li ghamel hija giet
eskluza. Targumenta li dan huwa adir li jikkonfigura bhala
agir ta’ eredi. In oltre targumenta li kif korrettament osservat
[-ewwel Qorti, ladarba I-konvenuti kkontestaw it-talbiet fil-
mertu dan ghandu jfisser li impli¢itament riedu jacc¢ettaw il-

wirt.

Dwar it-tielet aggraviju ta¢cenna ghat-testment tal-2012

fejn Riccardo Aquilina iddikjara li kien ged ihallilha I-uzu u I-
uzufrutt tal-fond 27, Triq Farsons, Hamrun, prezenzjalment
mikri lil terzi, “b’ringrazzjament ta’ kemm ilu jafha u ilha
ddur bih”, oltre li istitwiha bhala eredi universali tal-assi
kollha tieghu flimkien mal-konvenuti. Issostni li dan
effettivament jammonta ghal interruzzjoni jew ammissjoni

tad-debitu reklamat in linea ta’ servigi.

Dwar ir-raba’ aggravju issostni li l-ammont ta’ €35,600

likwidat mill-ewwel Qorti ma huwa eccessiv xejn.
Targumenta li [-ammont ta’ €200 fix-xahar, jekk diviz bir-
rata ta’ €10 fis-siegha iwassal ghal tlett kwarti kuljum; u jekk
invece diviz bir-rata ta’ €5 fis-sigha iwassal ghal siegha u
nofs kuljum. Tfakkar li I-hin li tkun ghamlet tivvjagga minn

Rahal Gdid ghall-Flamrun, issajjar, tahsel, u tghaddi Zgur

kien iktar minn tlett kwarti jew siegha u nofs kuljum. In oltre
tghid li mhux minnu li ma kellux bzonn ghajnuna u li seta’
jaghmel kollox wahdu; anzi tghid li ghax kien tant jixrob i
gieli kienu jwassluh in-nies id-dar. Tfakkar ukoll li meta
ltaqgghet mieghu kellu madwar 65 u meta miet kellu madwar

80 sena u ghalhekk ma jistax jinghad li ma kienx anzjan.

KUNSIDERAZZJONIJIET TA’ DIN IL-QORTI:

lt-tieni aggravju: Dwar l-ec¢ezzjoni tal-wirt battal/legittimi kontraditturi

5. Din il-Qorti jidhrilha li ghandha tibda’ biex tikkunsidra t-tieni
aggravju stante li dan jirrigwarda t-tielet eccezzjoni (preliminari) i
ladarba ma jirrizultax li Frank u Melissa ahwa Aquilina a¢c¢ettaw il-wirt ta’
missierhom Riccardo Aquilina, I-istess wirt ghandu jitqies battal skont |-
Artikolu 903 et seq tal-Kodic¢i Civili, u konsegwentement jigi li I-istess
Frank u Melissa ahwa Aquilina m’humiex il-legittimi kontraditturi f'din il-

kawza.

6. L-Artikolu 903 tal-Kodi¢i Civili (“Meta |-wirt jinghad battal’)

Jjipprovdi li:

“ll-wirt, sakemm4® ma jkunx accettat, jitqies battal; u, fuq talba ta’ kull
min ikollu interess, il-qorti, bla hsara tad-disposizzjonijiet tal-artikolu
886, tahtar kuratur, Kkif jinghad fil-Kodi¢i ta’ Organizzazzjoni u

40 “until it is accepted” fil-verzjoni bl-Ingliz

Proéedura Civili.”

7. L-imsemmi Artikolu 886 tal-Kodi¢i Civili (“Fiz-zmien li fih ikun

isir —inventarju |-werriet jitqies kuratur”) jipprovdi li:

(1) Matul iz-zminijiet moghtijin lill-werriet sabiex jaghmel I-inventarju u
sabiex jahsibha jekk jaccettax jew le, dak li jkun imsejjah ghall-wirt
mhux obbligat jiehu I-kwalita™ ta’ werriet.

(2) Izda, huwa jitqies de jure kuratur tal-wirt, u, fdik il-kwalita, jista’ jigi
msejjah fkawza biex jidher ghall-wirt, u biex iwiegeb ghat-talbiet
gudizzjarji li jingiebu kontra I-wirt.

(3) Kemm-il darba hu ma jidhirx, il-qorti tahtar kuratur biex jidher ghall-
wirt fil-kawza.

8. L-appellanti nomine jargumentaw illi mill-Artikolu 886 isegwi li
persuna indikata bhala werriet, ghaz-zmien ta’ 10 snin moghtija mil-ligi
skont I-Artikolu 845(1) mhix obbligata li tirrinunzja jew taccetta I-wirt.
Dan mhux korrett. Fl-ewwel lok I-Artikolu 886 jirrigwarda cirkostanzi fejn
il-werriet ikun iddikjara li mhux bi hsiebu ja¢cetta I-wirt hlief bil-benefi¢cju
tal-inventarju (fil-fatt I-Artikolu 886 jinsab taht I-intestatura “Fuq il-
Benefi¢cju tal-Inventarju”), li mhux il-kaz fdin il-kawza. Fit-tieni lok iz-
zmien ta’ 10 snin ai termini tal-Artikolu 845(1) Ii jirreferu ghalih I-
appellanti nomine m’ghandu x’jagsam xejn mat-terminu moghti mil-ligi
biex persuna li tkun iddikjarat li ged tac¢cetta bil-benefi¢cju tal-inventarju
taghmel l-inventarju u tiddeciedi jekk hix se taccetta I-wirt jew le. L-10
snin li jissemmew fl-Artikolu 845(1) jirrigwarda z-zmien li fih wiehed jista’
jressag azzjoni relatata mal-wirt, fil-fatt in-nota marginali tal-Artikolu

tagra “Preskrizzjoni tal-azzjoni ghat-talba ta’ wirt ecc”. :

“L-azzjoni biex jintalab wirt, jew legat, jew is-sehem rizervat, sew fis-
successjonijiet b'testment kemm ukoll fdawk ab intestato, tispi¢ca bl-
eghluq ta’ ghaxar snin mill-ftuh tas-succéessjoni.”

9. Se mai huwa applikabbli I-Artikolu 859 tal-Kodi¢i Civili

(“Preskrizzjoni tal-jedd tal-ac¢ettazzjoni ta’ wirt battal”) Ii jipprovdi li

“Il-jedd tal-accettazzjoni ta’ wirt battal jispicca bil-preskrizzjoni
eghluq tletin sena.”
10. L-atturi appellanti isostnu li kienet zbaljata I-ewwel Qorti meta
gieset li ladarba I-konvenuti ikkontestaw it-talbiet fil-mertu (permezz tar-
raba’ ec¢ezzjoni) dan jammonta ghal acécettazzjoni tacita tal-wirt ai

termini tal-Artikolu 850(3).

11. L-Artikolu 850 tal-Kodi¢i Civili  (“L-aécettazzjoni tista’ tkun

espressa jew tacita”) jaqra hekk:
(1) L-accettazzjoni tista’ tkun espressa inkella tacita.

(2) Hija espressa, meta wiehed jiehu I-kwalita ta’ werriet fatt pubbliku
Jew fkitba privata.

(3) Hija tacita, meta I-werriet jaghmel xi att Ii bilfors ifisser li huwa ried
jaccetta I-wirt, u li ma kienx ikollu |-jedd jaghmel jekk mhux bhala
werriet.

12. L-Artikoli 853 u 852 tal-Kodi¢i Civili imbaghad jispjegaw x'inhuma

dawk [-atti li jgibu jew ma jgibux |-ac¢ettazzjoni tal-wirt.

13. L-Artikolu 853 (“Atti li jgibu accettazzjoni”) jipprovdi illi:

“(1) Id-donazzjoni, il-bejgh jew ic-cessjoni li wiehed mill-
werrieta jaghmel tal-jeddijiet tieghu ta’ successjoni, sew il
wiehed barrani, jew lill-ohrajn kollha Ili jkunu werrieta mieghu,
Jew lil xi whud minnhom, igibu l-acc¢ettazzjoni tal-wirt mill-parti
tieghu.

“(2) Dan ighodd ukoll —

“(a) ghar-rinunzja maghmula, ukoll jekk bla hlas, minn
wiehed mill-werrieta favur ta’ wiehed jew izjed mill-werrieta
l-ohra;

“b) ghar-rinunzja maghmula, ukoll jekk favur il-werrieta
l-ohra kollha minghajr distinzjoni, jekk dik ir-rinunzja ssir
b’titolu oneruz.

14. L-Artikolu 852 (“Atti Ii ma jgibux accettazzjoni”) jipprovdi illi:

“(1) L-ordnijiet moghtija ghall-funerali, |-atti ta’ konservazzjoni,
Jjew ta’ amministrazzjoni tal-wirt ghal xi Zmien, ma jgibux
accettazzjoni tal-wirt meta ma tkunx ittiehdet ukoll il-kwalita™ ta’
werriet.

“(2) Id-disposizzjonijiet tas-subartikolu (1) japplikaw ukoll fil-
kaz ta’ procedimenti gudizzjarji dwar azzjonijiet possessotji,
fliema kaz il-persuna li tkun imsejha ghall-wirt titgies de jure
kuratur tal-wirt skont l-artikolu 886(2).

“3) Is-subartikolu (2) ghandu japplika biss jekk il-persuna

msejha ghall-wirt tiddikjara fl-azzjoni Ii tkun qed tagixxi fil-kwalita
taghha ta’ de jure kuratur.

15. Huwa mghallem Ii sabiex wiehed jasal biex jikkonkludi li hemm

accettazzjoni tacita ta’ wirt “dan irid ikun tali li C¢ertament,
necessarjament u univokament, minnu ma tkunx tista’ tigi inferita

konsegwenza ohra hlief dik li min ghamlu ried jaccetta l-eredita’.” *

41 Nobbli Rosario Ferro Attard Montalto —vs- Nobbli Charles Vella Bonavita et, Prim’Awla,
Qorti Civili, 14 ta’ Dicembru 1966

16. Ikkunsidrat dan kollu din il-Qorti hija tal-fehma li |-fatt li I-konvenuti
kkontestaw it-talbiet fil-mertu (anke jekk “minghajr pregudizzju ghas-

sueccepit’) imur oltre att ta’ semplici konservazzjoni jew
amministrazzjoni tal-wirt ai termini tal-Artikolu 852 u huwa fil-fatt att li
minnu ghandu jigi inferit univokament li I-konvenuti iridu jaccettaw |-

eredita’.

17. L-aggravju relattiv huwa ghalhekk infondat.

L-ewwel aggravju: Dwar l-apprezzament tal-provi

18. Din il-Qorti jidhrilha li huwa opportun li tikkunsidra I-ewwel
aggravju rigwardanti l-apprezzament tal-provi gabel ma tikkunsidra t-
tielet aggravju li jirrigwarda t-tieni ecéezzjoni (preliminari) tal-
preskrizzjoni. Dan ghaliex fkaz li jirrizulta li I-konvenuti huma debituri
tal-attri¢i in linea ta’ servigi irid jigi stabbilit jekk kienx hemm interruzzjoni

tal-preskrizzjoni, u dan ovvjament ikun jirrizulta mill-apprezzament tal-

provi stess.
19. ll-konflitt principali li jezisti bejn il-verzjoni tal-attri¢i u I-verzjoni tal-
konvenuti jirrigwarda I-kwistjoni dwar jekk il-facendi u |-gadi li I-attrici

kienet taghmel lid-decuius Riccardo Aquilina tul 15-il sena (circa mill-

2000 sal-2014) kinitx taghmlu minghajr hlas izda bl-aspettattiva |i tigi

31



App. Civ. 259/15

kkumpensata fit-testment tieghu, jew jekk invece kinitx tithallas ta’ tali

servigi rezi minnha.

20. Skont il-verzjoni tal-attrici, hija qatt ma hadet sold ta’ dak kollu li

ghamlet ma’ Riccardo Aquilina tul 15-il sena shah, ghax ghamlitu bl-

intendiment u I-promessa li tigi kkumpensata fil-futur, billi jiktibha fil-wirt.

Onhtha Monica Gatt xehdet li kienet taf |i |-attri¢i kien ilha ddur

b’Riccardo Aquilina ‘il fug minn hmistax-il sena. Qalet li gatt
ma hallasha izda hu stess kien qalilha li kien ha hsiebha fit-

testment:

“Kien jafdaha, u bir-ragun, ghaliex lilha biss sab u qatt ma hadet
sold minghandu.”

ll-habiba taghha Tessie Borg xehdet |li kienet taf li |-attrici

kienet taghmel dak kollu li Riccardo Aquilina kien ikollu bzonn,

u li hija stess kienet taraha b’ghajnejha taqdih mill-koxxa:

“Naf ukoll li Richie qatt ma hallas xejn lil Helen ghal dak kollu li
ghamlet mieghu’.

L-attrici Helen Magri xehdet li ltaqghet ma’ Riccardo Aquilina

go bar il-Qawra ghall-habta tal-2000 meta kien ghadu gej mill-
Awstralja. Qalet li talabha n-numru tat-telefown u kien
¢cemplilha u qalilha li ried ikellimha; meta regghu iltagghu

galilha li hawn Malta ma kellux min jahsillu u jiehu hsiebu.

Qalet li accettat li ssajjarlu, tahsillu, tghaddilu w anke tiehdu
bil-karozza taghha fejn ikollu bzonn. Qalet ukoll li kien jixrob
hafna u kienet tiehu hafna pacenzja bih, ghaliex kemme-il darba
kien ikun fis-sakra u jaga’ u jispi¢¢a jéemplilha biex tmur hdejh.
Qalet li kien ghamlilha prokura mal-bank. Enfasizzat li qatt ma
kienu frelazzjoni, u li qatt ma ragdet ghandu, izda sostniet li
kienet biss tiehu hsiebu. Enfasizzat ukoll li gatt ma hallasha
ta’ dak li ghamlet mieghu, u mistogsija jekk qattx xtralha

karozza irrispondiet fin-negattiv:

“...qatt ma tani one cent u qatt ma tani biex nixtri jien....Minn buti,
nahlef li qatt ma tani one cent.”

Qalet pero’ li kien jghidilha li mieghu mhux mitluf u Ii fl-2012
ghamel testment fejn kitibha fil-wirt. Tispjega li ghall-habta tal-
Milied 2013, kienet hadet ghaliha ghaliex ma tahiex rigal, u ma
baqghetx tmur, izda fi Frar regghet bdiet tmur ghaliex kienet
taf li kien marid bil-kan¢er u ddispjac¢iha. Qalet |li imbaghad
saret taf li fdawk ix-xahrejn li ma bagghetx tmur kien ghamel

testment iehor fejn kien gataghha kompletament mill-wirt.

21. Skont il-verzjoni tal-konvenuti, Riccardo Aquilina kien ihallas lill-

attrici tas-servigi rezi minnha.

- ll-konvenuta Melissa Aquilina (bint Riccardo Aquilina, li tghix I-

Awstralja) xehdet li missierha kien jghid lil kulhadd i kien
ihallas lill-attri¢i biex taghmillu I-affarijiet. Qalet li meta kienet
tkun vaganza Malta gieli hi stess rat lil missierha jghaddi I-flus
lill-attrici. Qalet ukoll li la kienet tikkunsidra lil Helen bhala carer

u lanqas bhala fattiga, izda bhala habiba ta’ missierha.

“‘Kien jghidilha, dawn ghall-ikel, dawk tieghek. Kien jixtrilha s-
sigaretti rajt ukoll u anke rigali ghax hi stess qaltli kien xtralha libsa
jew xtralha affarijiet hekk ukoll.”

- Roderick Camilleri (li kien il-“boyfriend” ta’ Melissa, u li ukoll

jghix I-Awstralija) xehed li ghall-habta tal-2006-2007 kien gie
ghal xi zmien Malta ma’ Melissa Aquilina u kienu jogoghdu ma’
Riccardo Aquilina. Qal li kien jaf li l-attrici kienet tghinu fil-

facendi u t-tisjir. Qal li kien rah jaghtiha flus, ikel u sigaretti.

“l have also seen Riccardo give Helen cash, food and cigarettes.”

- ll-konvenut Frank Aquilina (iben Riccardo Aquilina, li jghix I-

Awstralja) xehed li jiftakar li darba kien ¢empel lil missieru u
kienet irrispondiet hi u qaltlu li kienet dik li taghmel il-facendi il
missieru. Xehed li missieru dejjem kien jghidu li kien ihallas lill-

attrici.

“...a woman had answered the telephone...She replied that her
name is Helen and | asked if she was family. She said no and that
she does some cleaning and sometimes cooking for my
father...... Dad....confirmed to me that she’s just someone that he
pays to do some cleaning and shopping and sometimes

cooking.....I remember clearly that my father had told me that he
pays Mrs Magri for the cleaning and the errands that she would
run.”

- Joseph Agquilina (bin Riccardo Aquilina, li jghix I-Ingilterra, u li

gie eskluz mill-wirt) xehed li meta kien jitkellem ma’ missieru
fuq l-attric¢i kien jghidlu li kien ihallasha ta’ xoghlha. Qal pero li
huwa jafha bhala |-gharusa ta’ missieru, u li fil-fatt meta huwa
zzewweg Malta, missieru ha lill-attrici mieghu fit-tie§ bhala
guest, u adirittura iggieled mieghu ghax hu u martu ma ridux li
hija toqghod fuq I-istess mejda mal-familja. Qal li missieru kien

anke gallu li kien xtralha karozza:

“..jiena u missieri ma konniex nitkellmu specifikatament dwar dan.
Biss pero” meta |-konverzazzjoni kienet taqa’ fuq hekk kien jghidli li
kien jaghti I-flus lil Helen Magri. ... Missieri kien qalli ukoll li kien
xtara karozza lil Helen. Qatt ma qalli b’mod specifiku x’hallas u kif
xtraha pero” nikkonferma li kien qalli li xtrahielha.”

- Joseph Agquilina (hu Riccardo Aquilina) mistogsi x’kien jghidlu

huh dwar I-attri¢i wiegeb li kienet “dejjem trid il-flus u mohhha
fit-testment.” Dwar dak il-perjodu ta’ xahrejn (bejn Di¢embru
2013 u Jannar/Frar 2014) li fih Riccardo Aquilina u l-attrici

kellhom xi jghidu gal:

“...kienu ggieldu fuq xi flus ghax taha xi mitt ewro u riedet izjed u

% J

qalilha “m’ghandix” u telqet. Meta ra li damet xi xahrejn ma tmur,
mar u hassar it-testment li ghamel u ghamel testment gdid”.

Kompla jghid li fil-frattemp marad u kien hadu Il-isptar hu.

Xehed Ii Riccardo Aquilina kien gallu li I-attri¢i saret taf li kien
gieghed l-isptar u li kienet marret tarah. Qal li kien qgallu li I-
attri¢i sagsietu jekk kienx hassar it-testment u li hu kien galilha
li le. Qal ukoll li ghalkemm Riccardo Aquilina gatt ma qallu li
xtralha karozza, hbieb tieghu kienu fil-fatt galulu li xtralha

karozza.

- Angelica Aquilina (il-mara ta’ hu Riccardo Aquilina) qalet li

kienet taf li I-attrici tahsillu I-hwejjed u I-post u ssajjarlu, u galet
li I-attrici stess kienet ilmentat maghha fil-pjazza ta’ Rahal Gdid

li Riccardo Aquilina ma jaghtihiex bizzejjed flus.

“lkkummentat li mhux kuntenta b’dak li ged jaghtiha u b’dak li ged
ihallasha.”

- Victor Attard (il-kugin ta’ Riccardo Aquilina) xehed li kien jaf lill-
attrici bhala t-tfajla ta’ Riccardo, u anke jiftakarhom jitbewsu,
ghalkemm tul il-15-il sena in kwistjoni jghid |li ma kellux lilha
biss izda kellu relazzjonijiet ma’ tliet nisa ohra. Dwar hlas,
ghalkemm qal li gqatt ma ra lil Riccardo Aquilina personalment

jaghtiha I-flus, xehed hekk:

“Qalli ‘Jien kont intiha mija fix-xahar’ kull cheque i kien idahhal tal-
pensjoni. Barra minn hekk, biex titimghek u taghmel qalli ‘kont intiha
I-flus, tixtri I-ikel, issajjar I-ikel ghandha u tigi bil-borma.””

Qal ukoll li Riccardo kien qallu li kien poggielha tlett elef ewro

depozitu fuq karozza:

“Jekk minix sejjer zball qalli ‘fadlilna naghtu xi haga u ha nhallasha
jien ukoll mija fix-xahar.’ Lili kien jghidli kollox ghax konna qisna
Zewgt ahwa.”

22. Riccardo Aquilina ghamel testment fis-16 ta’ Jannar 2012 u iehor

fil-25 ta’ Frar 2014. Dan tal-25 ta’ Frar 2014 kien |-ahhar wiehed. Huwa

imbaghad miet 10 xhur wara, fl-24 ta’ Dicembru 2014.

Permezz tat-testment tas-16 ta’ Jannar 2012 huwa halla lill-

attrici b’titolu ta’ prelegat I-uzu u l-uzufrutt tal-fond 27, Triq
Farsons, Hamrun u spjega I|i dan kien qed ihallih
“b’ringrazzjament ta’ kemm ilu jafha u ilha ddur bih.” Huwa
spjega li kien ged jiddizeredita lil tnejn miz-zewg uliedu (Rita
Zahra u Joseph Aquilina) ghaliex qatt ma gabulu rispett u kien
ihossu abbandunat minnhom; u istitwixxa liz-zewg uliedu I-
ohra (Frank Aquilina u Melissa Aquilina) kif ukoll lill-attri¢i
Helen Magri bhala eredi universali tieghu fi kwoti indags (cioe’

Y3 kull wiehed).

Imbaghad permezz tat-testment tal-25 ta’ Frar 2014, li huwa I-

ahhar testment tieghu, huwa hassar it-testmenti kollha tieghu u

hatar lil uliedu Frank Aquilina u Melissa bhala I-eredi universali

tieghu fi kwoti indags (cioe” % kull wiehed). B’hekk gie i

eskluda lill-attri¢i kompletament mill-ahhar testment tieghu.

23. Din il-Qorti wara i fliet bir-reqga I|-provi kollha, kuntrarjament
ghall-ewwel Qorti ma tqisx li I-verzjoni tal-attri¢i (li gatt ma hadet “one
cent” minghand Riccardo Aquilina tas-servigi li rrendietlu) hija wahda
verosimili. Jibda’ biex jinghad li I-attrici stess xehdet li wara li kienet
ltaqgghet ma’ Riccardo Aquilina fbar u taghtu n-numru tat-telefown
taghha, kien ¢emplilha biex jghidiliha Ii ried ikellimha: I-iskop tal-laggha
skont hi kien biex jghidilha li ma kellux min jaghmillu I-facendi, u hija
accettat i tibda’ taghmillu I-facendi hi. L-attri¢i tippretendi li din il-Qorti
sejra temmen li I-arrangament kien |i Riccardo Aquilina ma jhallasha I-

ebda sold tax-xoghol li taghmillu, u li jikkumpensaha billi jiktibha fil-wirt.

24. Din il-verzjoni taghha ma hijiex kredibbli. Wiehed irid japprezza li
dak iz-zmien il-konvenut kien ghad kellu xi 64 sena u ma kienx marid,
(fil-fatt iltaqghu go bar, u kien biss erbatax-il sena wara, fl-2014, li fegglu
I-kan¢er) u allura |-prospett li jkompli jghix ghal numru konsiderevoli ta’
snin kien ghadu wiehed tajjeb; mill-banda I-ohra I-attri¢i kellha circa 53
sena u ghalhekk mhix eta’ zghira biex ta¢cetta li tahdem gratis izda bit-
tama ta’ kumpens futur wara |I-mewt tieghu. Notevoli ukoll huwa I-fatt li t-
testment ma nkitibx appena bdiet tipprestalu servigi, izda adirittura 12-il

sena wara! Ghaldagstant ghal 12-il sena shah, skont il-verzjoni taghha,

iigi li langas biss kellha “garanzija” li almenu meta jmut kienet se tiehu xi

haga.

25. Sinifikanti ukoll hija I-frazi partikolari uzata fit-testment tas-16 ta’
Jannar 2012, fejn gie dikjarat li t-testatur kien ged ihallilha I-prelegat
“b’ringrazzjament ta’ kemm ilu jafha u ilha ddur bih”. It-testment ma
jghidx li Riccardo Aquilina kien ged ihallilha I-prelegat bhala “hlas” jew
“kumpens” ghal servigi rezi minnha u ghal servigi li ghad iridu jigu rezi
minnha. Din il-Qorti ghalhekk ma tqisx li |-prelegat li hallielha kien in
linea ta’ remunerazzjoni, u wisq angas ma kien in linea ta’
rimunerazzjoni t-terz indiviz tal-assi tieghu li hallielha, kif fehmet I-ewwel
Qorti. Ghalkemm I-attri¢i xehdet li qatt ma raqdet ghandu u ¢ahdet
kategorikament li gatt kien hemm xi relazzjoni bejniethom, u sostniet li
kienet sempli¢ciment tipprestalu servigi, jirrizulta ampjament c¢ar i
almenu fxi perjodu/perjodi kienu ¢ertament koppja. Anke jekk ma kinux
koppja ghat-tul kollu tal-15-il sena in kwistjoni, ¢ertament li nibtet
hbiberija kbira bejniethom, u jidher li kienet persuna li kienet pjuttost
vicin (“close”) tieghu. Fil-fatt kellha |-prokura tieghu u kien jafdaha biex
tigbidlu I-flus, u kien isibha ghal hafna affarijiet, bhal meta kien ikun fis-
sakra u jaga’ u jéemplilha biex tmur hdejh. (Fil-fatt anke fil-funeral tieghu
involviet ruhha, u fis-santa tal-mewt tieghu*? wara li jissemmew |-erba’
uliedu, u huh u I-familji rispettivi taghhom tissemma’ I-attri¢i u I-familja

taghha).

42 |j tinsab fl-involokru a fol 45

26. Jidher ghalhekk li dak i hallielha fit-testment tas-16 ta’ Jannar
2012 sar b’liberalita’: b’apprezzament u rikonoxximent ta’ kemm kienet
persuna importanti u sinifikanti fhajtu. Tant hu hekk, li meta tlewmu
fDicembru tal-2013 u l-attri¢i “telqitu” ghal xahrejn, huwa pront biddel it-
testment u gqataghha ghal kollox. U ghalkemm regghu irrangaw proprju
fl-istess zmien li biddel it-testment, ghazel li ma jergax ibiddlu u
jinkludiha, ghalkemm kellu ¢-¢ans kollu li jaghmel dan, ghaliex fil-fatt

miet ghaxar xhur wara.

27. Mill-assjem tal-provi din il-Qorti assolutament ma jirrizultalhiex |i s-
servigi rezi mill-attrici gew hekk rezi “bil-promessa i ... kellha tigi
mhallsa tal-istess wara |-mewt ta’ Riccardo Aquilina” kif tippremetti fir-
rikors guramentat taghha. Langas ma jirrizultalha i “ta’ dak kollu i
ghamlet ghad-decuius spi¢ca(t) minghajr ebda kumpens” kif tilmenta fl-

istess rikors gurament.

28. Din il-Qorti hija tal-fehma li Riccardo Aquilina kien effettivament
ihallas lill-attri¢i tal-facendi, tisjir u gadi li kienet taghmillu u li kien anke
jaghtiha rigali; adirittura kien hemm iktar minn xhud wiehed li xehed li
xtralha karozza, anke jekk I-ewwel Qorti ikkummentat li tali xiehda ma

specifikawx il-marka jew in-numru ta’ registrazzjoni.

29. Din il-Qorti hija wkoll tal-fehma li anke wara li kien inkludiha fit-
testment tas-16 ta’ Jannar 2012 kien baqa’ jhallasha. Fil-fatt huh xehed
li t-tilwima li kellhom fDicembru 2013 kienet proprju ghaliex riedet izjed
flus minn dak li kien itiha (minkejja li jirrizulta li kienet taf bit-testment ta’
Jannar 2012 u b’dak kollu li kien hallielha fih). Din il-Qorti jidhrilha li hija
iktar verosimili din il-verzjoni (li ggieldu fuq il-flus) milli I-verzjoni tal-attrici
(li ggieldu ghax sempli¢iment ma tahiex rigal tal-Milied), spec¢jalment in
vista ta’ xiehda ohra li jghidu li kienet tilmenta |li ma kienx ihallasha

“bizzejjed”.

30. ll-kwistjoni hija allura jekk il-hlasijiet li saru mill-mejjet kenux
sufficjenti biex ihallasha ta’ kull ma ghamlet mieghu. Qed jinghad dan
ghaliex ghalkemm din il-Qorti konvinta li saru hlasijiet, ma saret ebda
prova cara ta’ kemm kienu dawn il-hlasijiet da parti tal-konvenuti u |-
prova kellha ssir minnhom (artiklu 562 tal-Kap. 12) Ghalhekk I-aggravju
se jintlaga’ parzjalment billi I-Qorti tikkonsidrah meta tigi biex tillikwida I-

hlas dovut.

lt-tielet u r-raba’ aggraviju

31. Jibga’ ghalhekk x’jigu kkunsidrati |-ahhar zewg aggravji. lt-tielet
aggravju huwa li I-Ewwel Qorti ma qiesitx il-preskrizzjoni kwinkwennali

(artiklu 2156 (f) tal-Kodici Civili). Dan effettivament mhuwiex minnu

ghaliex fpagna 28 il-Qorti trattat dan il-punt, pero” finalment qgalet Ii I-
attrici interrompiet il-preskrizzjoni ghaliex mill-mewt tat-testatur Aquilina

sal-punt meta intavolat il-kawza, ma kinux ghaddew hames snin.

32. Dan huwa minnu pero” |-appellanti ghandhom ragun jargumentaw
li I-Ewwel Qorti ma kellhiex imbaghad tikkomputa I-ammont dovut ghall-

perjodu kollu li fih [-appellata irrendiet is-servigi.

33. ll-gurisprudenza in materja hija wahda kostanti fis-sens li hemm
lok ghall-preskrizzjoni fkazijiet ta’ servigi jew prestazzjonijiet ohra,
avvolja jkun hemm kontinwazzjoni taghhom. ll-Qrati taghna, anki
fkazijiet recenti, applikaw il-preskrizzjoni kwinkwennali meta hemm
kontinwita™ tas-servigi. Dan il-principju gie ribadit fis-sentenza tal-Prim
Awla tal-Qorti Civili tas-17 ta’ Jannar, 1955 fil-kawza “Agostino Pace et
vs Antonio Agius noe” fejn jinghad espressament li “l-azzjoni ghall-hlas
ta’ servigi u ghar-restituzzjoni ta’ spejjez ghal somministrazzjonijiet
maghmula lill-persuna servuta tippreskrivi ruhha fhames snin;, u c-
cirkustanza li s-servigi jew somministrazzjonijiet jkunu kontinwi, jew bla
interruzzjoni, mhux bizzejjed biex timpedixxi illi I-preskrizzjoni tibda
tiddekorri. B’dan li |-kontinwita™ jew reiterazzjoni tas-servigi jew
somministrazzjonijiet ma tissospendix il-bidu jew il-kors tal-preskrizzjoni,
u langas ma timporta, ghalkemm accettata mid-debitur, interruzzjoni tal-

preskrizzjoni tal-kreditu ghas-servigi jew somministrazzjonijiet anterjuri.

Ghaliex |-aft ta’ persuna li taccetta mill-gdid il-prestazzjonijiet ma jistax
iwassal ghall-ammissjoni tad-debitu dwar prestazzjonijiet anterjuri, jew
ghal rikonoxximent ta’ drittijiet dwar dawk il-prestazzjonijiet anterjuri, jew
ghal xi rinunzja ghall-preskrizzjoni tad-dritt naxxenti minn prestazzjonijiet

anterjuri.” (Sciberras vs Spiteri, Appell Civili, 1 ta’ April 2005).

Kif gqalet il-Prim Awla fis-sentenza taghha Falzon vs Bondin (19 ta’ Frar
1963), b’konsegwenza tal-eccepita preskrizzjoni lill-attrici ma jistax
jinghata kumpens ghas-servigi kollha minnha prestati ... imma |-
kumpens li talvolta ghandha dritt ghalih ghandu jkun ghal dawk is-
servigi li setghet irrendiet ... fil-perjodu mhux kolpit mill-preskrizzjoni ...

cioe” dak ta’ hames snin..

Ghalhekk dan Il-aggravju huwa milqugh u I-attrici appellata

ghandha dritt ta’ kumpens ghal perjodu ta’ |-ahhar hames snin.

Fir-rigward tal-likwidazzjoni is-sentenza appellata hadmet is-somma fuq
mitejn euros fix-xahar ghal perjodu ta’ hmistax-il sena. In vista ta’ dak
kollu li nghad huwa evidenti i s-somma likwidata mill-Ewwel Qorti, fil-

fehma ta’ din il-Qorti ghandha tithaggas konsiderevolment.

L-ewwelnett il-perjodu li fugu ghandha tinhadem is-sentenza huwa ta’

hames snin. Kwantu ghas-somma ta’ mitejn euro, tenut kont li fil-fehma

ta’ din il-Qorti il-mejjet kien jaghmel xi hlasijiet, din il-Qorti tagbel mal-
appellant li hija ukoll eccessiva; fil-kawza fl-ismijiet Coleiro vs Balzan,
deciza mill-Prim Awla tal-Qorti Civili, fit-2 ta’ Ottubru 2002. Intgal i
Ghalhekk tajjeb issottometta I-perit legali li d-decuius "la kien mixhut
f'sodda ghal zmien twil, la kien ‘house bound' u langas kien affett minn
xi marda li htieget kura u attenzjoni partikolari ... I-kumpens f'kull kaz

kien ikun wiehed baxx".

Fil-kaz in ezami, id-decujus ma kienx marid, anzi mill-provi jirrizulta li
kien pjuttost kif nghidu “fuq tieghu” u jaf jghix. Dan il-fatt mizjud ma’ dak
li gia intgal, iwassal lil din il-Qorti biex tiffissa l-ammont li fugha se
tinhadem is-somma dovuta ghal mija u ghoxrin euro fix-xahar; ghall-
perjodu ta’ hames snin, ghalhekk dan iwassal ghas-somma ta’ sebat

elef u mitejn euro.

Decide

34. Invistata’ dan kollu din il-Qorti:

- tichad Il-appell tal-kuraturi deputati nomine in kwantu

jargumentaw li I-konvenuti mhux il-legittimi kontraditturi, u

ghalhekk tikkonferma dik il-parti tas-sentenza fejn I|-ewwel

Qorti cahdet it-tielet e¢cezzjoni; u

tilga’ I-appell tal-kuraturi deputati nomine limitatament billi tilga’
l-eccezzjoni tal-preskrizzjoni ta’ hames snin kif inghad u
tnaqgas l-ammont li |-konvenuti ghandhom ihallsu lill-attrici

appellata ghas-somma ta’ €7,500 (sebat elef u hames mitt

euro)*,

35. L-ispejjez ta’ l-ewwel istanza a kariku tal-konvenuti, dawk tal-

appell kwantu ghal kwart mill-appellanti u tlett kwarti a kariku tal-

appellata.
Joseph Azzopardi Giannino Caruana Demajo  Noel Cuschieri
Prim Imhallef Imhallef Imhallef

Deputat Registratur

ar

43 U b’digriet tas-17 ta’ Settembru, 2019 I-ammont gie mibdul biex jaqra €7,200 (sebat elef u

mitejn euro).

